
Norvegjia premton
mbështetje për 
liberalizimin e vizave 
Republika e Kosovës do ta ketë
mbështetjen e Norvegjisë për 
liberalizimin e vizave dhe për anë-
tarësimin në organizata ndërkombëtare.
Kështu ka deklaruar të martën në
Prishtinë ministrja e Punëve të Jashtme
e Norvegjisë, Ine Eriksen Soreide, në një
konferencë të përbashkët për medie me
ministrin e Punëve të Jashtme të
Kosovës, Behgjet Pacollin. Ministrja
norvegjeze ka vlerësuar se procesi
euroatlantik i Kosovës kërkon kohë, 
lidership të fuqishëm dhe koordinim më
të madh në mes të partive politike

FAQE 3

FLET PËR "EPOKËN E RE", VISAR YMERI FAQE 4-5

Anëtari i Delegacionit Shtetëror të Kosovës për
bisedime me Serbinë, Visar Ymeri, ka kritikuar për
protagonizëm në procesin e dialogut me Serbinë
presidentin Hashim Thaçi dhe kryeministrin
Ramush Haradinaj. Në këtë intervistë dhënë për
gazetën "Epoka e re", nënkryetari i Partisë
Socialdemokrate (PSD) ka deklaruar se kjo qasje e
ka dëmtuar Kosovën dhe nuk duhet të vazhdojë e

tillë. Ymeri ka thënë se takimet e mëhershme të
presidentit Thaçi larg syve të publikut dhe tani
këto të përfaqësuesve të kryeministrit Haradinaj
nuk janë të pranueshme dhe nuk i shërbejnë
interesit të përgjithshëm. Duke folur për
mocionin e mosbesimit të qeverisë, Ymeri ka
theksuar se janë rritur gjasat për suksesin e një
mocioni të tillë

Protagonizmi 
i Thaçit dhe
Haradinajt në 
dialog po e 
dëmton Kosovën

Bruksel, 25 qershor - Sekretari i
përgjithshëm i NATO-s, Jens
Stoltenberg shfaqi shpresën se
procesi i ratifikimit të protokollit
për anëtarësim të Maqedonisë
së Veriut, do të përmbyllet deri në
dhjetor të këtij viti, në mënyrë që
vendi të mund të bëhet anëtare
fuqiplotë e NATO-s, gjatë samitit
të ardhshëm në Londër.
"Ratifikimi i protokolleve nga
ana e vendeve anëtare të NATO-

s po zhvillohet shumë shpejt. Për
përfundimin e një procesi të tillë,
si në rastin e Malit të Zi, janë
dashur një vit. Nuk më përket
mua të flas për shpejtësinë me të
cilën ratifikohet protokolli,
mirëpo do të ishte shumë mirë
që procesi të përfundojë deri në
dhjetor kur do të mblidhen
udhëheqësit e NATO-s në
Londër", tha Stoltenbergu.
Maqedonia e Veriut përshpejtoi

anëtarësimin në NATO, pas
zhbllokimit të procesit nga ana e
Greqisë, e cila nuk pranonte të
hapë rrugën për shkak të mos-
marrëveshjeve lidhur me emrin.
Marrëveshja historike mes dy
vendeve u arrit më 2018, dhe
parlamentet e të dyja vendeve e
miratuan atë duke mundësuar
ndryshimin e emrit, nga
Maqedoni- në Maqedoni e
Veriut. 

Stoltenbergu: Shpresoj që deri në dhjetor Maqedonia e Veriut do të anëtarësohet në NATO 

TIRANË, 225 QERSHOR -
Kryeministri i Shqipërisë Edi
Rama të martën në orët e
mbrëmjes ndodhej në Kukës,
ku është dashur të mbajë
fushatë elektorale në bashkitë
e këtij qarku.
Ndërsa Rama është nisur drejt
Kukësit, ka ndodhur një për-
leshje mes protestuesve dhe
policisë. Forcat e policisë kanë
ngritur kordon policor për të
ndaluar simpatizantët e PD-
së. Protestuesit në përleshje e
sipër kanë thyer kordonin

policor. Ata kanë thirrur në kor
"Rama ik".
Rama është pritur me protesta
thuajse në çdo bashki ku ka
shkuar për fushatë elektorale.
Duke shmangur për pak orë
tensionet dhe përplasjet që
priteshin në Kukës, shefi i qev-
erisë është ndalur në Bashkinë
e Tropojës, zonën e njohur si
"shtëpia" e rivalit të tij historik
Sali Berisha.
"Shtabi im elektoral kishte
lënë vetëm Kukësin dhe unë i
thash pa Tropojën nuk shkoj

në Kukës. Dhe erdha në
Tropojë, se besoj se edhe këtu
si në shumë vende të tjera ku
ne kemi drejtuar bashki, ndër-
sa këtu bashkia është drejtuar
nga një kryebashkiak i djathtë,
janë veprat që flasin më
shumë sesa fjalët", tha Rama.
Kryeministri s'kishte si ta linte
pa sulmuar Berishën dhe e
goditi pikërisht te lejet për
HEC-e në Valbonë, duke thënë
se i duket e paimagjinueshme
si një bir i kësaj toke i dha ato
11 leje.

Përplasje fizike mes protestuesve dhe policëve në Kukës

TIRANË, 225 QERSHOR - Presidenti i
Shqipërisë, Ilir Meta tha të
martën se zgjedhje më 30 qer-
shor ligjërisht nuk ka e nuk do të
ketë. Në një dalje publike pas
vendimit të Kolegjit Zgjedhor të
hënën, kreu i Shtetit tha se ky
vendim "ka të bëjë vetëm me
marrëdhënien e partisë ankuese,
aleate e Partisë Socialiste dhe
organizatës socialiste në
Komisionin Qendror të
Zgjedhjeve, që kanë vendosur të
zhvillojnë një proces të
paligjshëm më 30 qershor".
Ishte Partia e Unitetit Kombëtar
(PUK), e cila vuri në lëvizje
Kolegjin, pasi më parë i kishte
kërkuar Komisionit Qendror të
Zgjedhjeve të çregjistrohej nga
pjesëmarrja në zgjedhjet ven-
dore, duke qenë se kreu i Shtetit
kishte vendosur anulimin e 30
qershorit. Por KQZ-ja e kishte
rrëzuar këtë kërkesë. Duke njo-
hur si të drejtë, vendimin e
Komisionit Qendror të

Zgjedhjeve, lidhur me kërkesën e
Partisë së Unitetit Kombëtar,
Kolegji praktikisht ka njohur 30
qershorin si datën e zhvillimin të
zgjedhjeve vendore, ka njoftuar
voa.
Por për presidentin Meta "insti-
tucioni i presidentit të Republikës
nuk është thirrur nga kjo gjykatë
zgjedhore si palë në proces, e për
rrjedhojë vendimi i marrë nuk
mund të prodhojë asnjë efekt
juridik, qoftë për dekretin, ashtu
edhe për anulimin e datës së
zgjedhjeve. Në këtë proces, nën-
vizoi ai, Kolegji Zgjedhor nuk
mund të shqyrtonte aspak vlefsh-
mërinë kushtetuese të dekretit të
presidentit të Republikës, pasi
një tagër të tillë nuk ia njeh
Kushtetuta".
Meta tha se sipas tij "vendimi i
djeshëm i marrë nga Kolegji
Zgjedhor është një truk proce-
dural për të justifikuar politikisht
paligjshmërinë e veprimtarisë së
organizatës socialiste në KQZ-së

dhe është një përpjekje e dësh-
përuar për të ndërtuar një opera-
cion propagandistik brenda dhe
jashtë vendit për të anatemuar
indirekt vendimin e kreut të
Shtetit, por kurrsesi, ky është një
operacion i dështuar pasi nuk
prek aspak vlefshmërinë e
dekretit të presidentit të
Republikës", u shpreh presidenti,
sipas të cilit vendimi i Kolegjit,
"është i orkestruar dhe i parala-
jmëruar prej kohësh, është marrë
në kushtet e presionit dhe shan-
tazhit politik të mazhorancës".
Sipas Metës, vendi "është në një
situatë paradoksale ku, presiden-
ti i Republikës në zbatim të
Kushtetutës ka anuluar me
dekret një proces zgjedhor

monist, që ishte planifikuar për
t'u mbajtur më 30 qershor,
ndërkohë që mazhoranca dhe
organizata socialiste e KQZ-së, në
paligjshmëri të plotë, vijojnë
"teatrin" për të zhvilluar një pro-
ces votimesh që tashmë ligjërisht
nuk ekziston në Republikën e
Shqipërisë". Presidenti theksoi
dhe një herë se "vetëm Gjykata
Kushtetuese, dhe vetëm ajo,
mund të shqyrtojë vlefshmërinë
e dekretit të presidentit të
Republikës", ndërsa shtoi se "ky
akt është në fuqi dhe i
detyrueshëm për zbatim nga të
gjithë në Republikën e
Shqipërisë".
Shumica e majtë e ka kon-
sideruar që në fillim si "të

pavlefshëm" dekretin e presi-
dentit Meta dhe vijon fushatën e
saj elektorale, ndërkohë që
opozita e cila i ka bojkotuar
zgjedhjet vendore, këmbëngul
duke deklaruar se nuk do të
lejojë zhvillimin e tyre. Javën e
shkuar në shumë prej qyteteve
ku bashkitë drejtohen nga 
përfaqësuesit e opozitës,
mbështetësit e saj u mblodhën
para komisioneve zgjedhore
zonale. Në disa raste pati dhe
përplasje të dhunshme me
policinë, e mbështetësit e 
opozitës mundën dhe të hyjnë
brenda mjediseve të komisioneve
duke marrë e shkatërruar mate-
rialet zgjedhore.
Komuniteti ndërkombëtar ka
vijuar me thirrjet për qetësi dhe
shmangien e akteve të dhunës.
Të hënën ministri i Jashtëm
italian Enzo Moavero Milanesi,
pati biseda të veçanta telefonike
me kryeministrin Edi Rama dhe
kreun e opozitës Lulzim Basha,
ku ai theksoi ndër të tjera se
"duhet garantuar siguria dhe
korrektësia e procesit zgjedhor".
Por presidenti Ilir Meta u shpreh
të martën se "nuk kam anuluar
zgjedhjet as në Itali, e as në
Amerikë apo Kinë. Në
Republikën e Shqipërisë, i vetmi
institucion që vendos datën e
zgjedhjeve është presidenti".

Meta thotë se më 30 qershor 
nuk ka zgjedhje të ligjshme 

Pas vendimit të Kolegjit Zgjedhor, presidenti
i Shqipërisë, Ilir Meta tha se zgjedhje 
më 30 qershor ligjërisht nuk ka e nuk do të
ketë dhe se vetëm Gjykata Kushtetuese
mund të shqyrtojë vlefshmërinë e dekretit të
presidentit të Republikës 

PRISHTINË, 225 QERSHOR (ER) -
Kuvendi i Republikës së
Kosovës javën e ardhshme (të
hënën) në orën 11:00 pritet të
mbajë seancë të jashtëzakon-
shme për Luginën e Preshevës.

Kjo është bërë me dije të
martën në mbledhjen e për-
bashkët të Komisionit për
Arsim, Shkencë, Teknologji,
Kulturë, Rini, Sporte,
Inovacion dhe Ndërmarrësi, si

dhe Komisionit për
Administratë Publike,
Qeverisje Lokale dhe Media ku
është diskutuar lidhur me
kërkesat e Këshillit Kombëtar
Shqiptar nga vizita e për-

bashkët e realizuar në Luginë
të Preshevës. Në këtë seancë të
jashtëzakonshme Kuvendit
pritet të merret një vendim
obligues për ta ndihmuar
Luginën e Preshevës. 

Javën e ardhshme mbahet seanca e jashtëzakonshme për Luginën 

Shqipe HHETEMI

PRISHTINË, 225 QERSHOR - Ministrja
e Punëve të Jashtme të
Norvegjisë, Ine Eriksen Soreide,
ka thënë të martën në Prishtinë
se shteti norvegjez e përkrah
integrimin euroatlantik të
Kosovës. Mirëpo ajo ka thënë se
ky proces kërkon shumë kohë,
lidership të fuqishëm dhe koor-
dinim më të madh në mes të
partive politike. Sidoqoftë, ajo ka
premtuar përkrahjen e
Norvegjisë për liberalizimin e
vizave dhe për anëtarësimin e
Kosovës në organizata
ndërkombëtare. "Ne kemi ngrit-
ur sistemin tonë për mbështet-
jen e Ballkanit Perëndimor dhe
Kosova është mbështetur me
shtatë milionë euro. Prioritete
kyçe janë sundimi i ligjit, qev-
erisja e mirë, procesi i dialogut
me Serbinë dhe bashkëpunimi

në zhvillimin ekonomik dhe
rajonal. Ne e mirëpresim
bashkëpunimin rajonal në
Ballkanin Perëndimor dhe për-
piqemi që ta mbështesim sa më
shumë. Investimeve në Kosovë
besoj se është shans i mirë që të
ndodhin si dhe është e rëndë-
sishme të keni tregti të lirë.
Norvegjia është e gatshme për ta
mbështetur Kosovën në pro-
cesin e integrimeve euroat-
lantike dhe proceset e tjera", ka
deklaruar ministrja norvegjeze
në një konferencë të përbashkët
për medie me zëvendëskryemi-
nistrin e parë dhe ministrin e
Punëve të Jashtme të Kosovës,
Behgjet Pacolli. 
Ministrja Ine Eriksen Soreide ka
shprehur përkushtimin për thel-
limin e bashkëpunimit ndërmjet
dy vendeve.  "Ne kemi raporte
shumë të mira dhe jemi të
interesuar që marrëdhëniet
ndërmjet dy vendeve të thel-

lohen", ka theksuar ajo. 
Ndërsa zëvendëskryeministri i
parë dhe ministri i Punëve të
Jashtme i Republikës së Kosovës,
Behgjet Pacolli, ka shprehur
mirënjohje ministres Ine Eriksen
Soreide dhe institucioneve dhe
popullit të Norvegjisë për
përkrahjen e vazhdueshme që i
kanë dhënë Kosovës. "Norvegjia
ka qëndruar pranë nesh në
kohët më të vështira, për rindër-
timin e vendit tonë, për ruajtjen
e paqes si dhe është ndër vendet
e para që ka njohur pavarësinë e
Kosovës", ka deklaruar ministri

Pacolli. Ai ka treguar se gjatë
takimit me ministren Soreide ka
biseduar për rrugëtimin e
Kosovës drejt integrimit evropi-
an, me ç'rast ka thënë se
Norvegjia ka një rol të rëndë-
sishëm në këtë drejtim. "E kam
njoftuar ministren Soreide se
Kosova ka përmbushur të gjitha
kushtet e vendosura nga
Bashkimi Evropian për liberaliz-
imin e vizave dhe presim që
qytetarët tanë të lëvizin lirshëm
brenda një periudhe të shkurtër
kohore", është shprehur Pacolli.
Ai ka shprehur përkushtimin e
Kosovës për kultivimin e fqinjë-
sisë së mirë dhe për zgjidhjen e
çështjeve me dialog. "Në këtë
drejtim dialogu ndërmjet
Republikës së Kosovës dhe
Republikës së Serbisë nuk ka
alternativë dhe vetëm në mënyrë
të barabartë si dy shtete sovrane
dhe me respekt të ndërsjellë
mund t'i normalizojmë marrëd-
hëniet", ka theksuar Pacolli. 
Ministrja e Punëve të Jashtme të
Norvegjisë, Ine Eriksen Soreide,
është pritur në takim edhe nga
kryeministri i Republikës së
Kosovës, Ramush Haradinaj, me
të cilin ka biseduar për zhvillimet
politike, procesin integrues dhe
për thellimin e bashkëpunimit
ndërmjet dy vendeve. 
Kryeministri Haradinaj e ka 
njoftuar ministren Soreide për
përparimin e Kosovës, prioritetet
e qeverisë në zhvillimin
ekonomik, për hapjen e vendeve

të reja të punës, për avancimin në
agjendën e reformave evropiane
dhe në sundimin e rendit. Me
këtë rast, Haradinaj e ka falën-
deruar ministren për mbështet-
jen e vazhdueshme që Norvegjia
ia ka dhënë Kosovës në proceset e
shtetndërtimit. Ai ka thënë se
qeveria është e përkushtuar për
fuqizimin e marrëdhënieve 
bilaterale, bashkëpunimin në
fushën e sigurisë, ekonomisë,
edukimit dhe fusha të tjera të
interesit të përbashkët. "Norvegjia
ka ndihmuar në avancimin dhe
zhvillimin demokratik të shumë
proceseve në Kosovë dhe për këtë
u jemi mirënjohës", ka deklaruar
kryeministri Haradinaj. 
Ai ka kërkuar mbështetjen e 
mëtejme të Norvegjisë për procesin
e konsolidimit të subjektivitetit
ndërkombëtar të vendit.
Kryeministri Haradinaj, po ashtu,
ka theksuar se Kosova është e
përkushtuar për një dialog të
kornizuar dhe përmbajtjesor me
Serbinë që çon në një marrëveshje
finale ligjërisht të obligueshme
në kufijtë ekzistues dhe me njohje
reciproke mes dy vendeve.
Ndërkaq ministrja e Punëve të
Jashtme e Norvegjisë, Ine 
Eriksen Soreide, ka ritheksuar
gatishmërinë e Norvegjisë për
mbështetjen e Kosovës në pro-
cesin e integrimeve euroatlantike
dhe proceset e tjera. Një ditë më
parë ministrja norvegjeze është
takuar edhe me presidentin e
Kosovës, Hashim Thaçi.

Ministrja e Punëve të Jashtme e Norvegjisë, Ine Eriksen Soreide, ka qëndruar për vizitë në Republikën e Kosovës

Norvegjia premton mbështetje 
për liberalizimin e vizave 

Republika e Kosovës do ta ketë mbështetjen e
Norvegjisë për liberalizimin e vizave dhe për 
anëtarësimin në organizata ndërkombëtare. Kështu
ka deklaruar të martën në Prishtinë ministrja e
Punëve të Jashtme e Norvegjisë, Ine Eriksen
Soreide, në një konferencë të përbashkët për
medie me ministrin e Punëve të Jashtme të
Kosovës, Behgjet Pacolli. Ministrja norvegjeze ka
vlerësuar se procesi euroatlantik i Kosovës kërkon
kohë, lidership të fuqishëm dhe koordinim më të
madh në mes të partive politike

Muhamet KKOCI

PRISHTINË, 225 QERSHOR - Anëtari i
Delegacionit Shtetëror i Kosovës
për Bisedime me Serbinë, Visar
Ymeri, ka bërë me dije se ky 
delegacion nuk ka qenë fare i
përfshirë as në takimin e Berlinit
dhe as në përgatitjet e takimit të
Parisit, i cili ka dështuar të 
mbahet. Ai ka kritikuar për pro-
tagonizëm presidentin Hashim
Thaçi dhe kryeministrin
Ramush Haradinaj në procesin e
dialogut me Serbinë. Në këtë
intervistë dhënë për gazetën
"Epoka e re", nënkryetari i
Partisë Socialdemokrate (PSD)
ka thënë se kjo qasje e ka dëmtu-

ar Kosovën dhe duhet të ndalet.
"Ndërsymja protagoniste ka
qenë tejet e dëmshme në secilën
nevojë e secilin aktivitet të poli-
tikës së jashtme të Kosovës. Këtë
protagonizëm e personalizim të
politikës e kemi parë të shquhet
shumë nga presidenti Thaçi
(UNESCO, takimet me Vuçiqin e
idetë që dilnin nga këto). Në
ndërkohë, edhe nga kreu i
Qeverisë, Haradinaj. Kjo qasje e
ka dëmtuar Kosovën. Prandaj
edhe nuk duhet vazhduar", ka
thënë Ymeri. Ai ka bërë me dije
se dialogu dhe marrëveshja me
Serbinë janë çështje tejet të
ndjeshme dhe të rëndësishme
për të ardhmen e Republikës së
Kosovës. 

Sipas tij, këto çështje nuk duhet
të diskutohen në takime të fshe-
hta. "Takimet e mëhershme të
presidentit Thaçi, për të cilat
dëgjonim vetëm në formën e
ideve të diskutuara dhe këto
tashmë të përfaqësuesve të
kryeministrit, nuk janë të
pranueshme, të dobishme dhe
të shëndosha. Përfaqësimi poli-
tik, e veçanërisht ai institucional
në Kosovë, duhet ta kuptojë
demokracinë jo si fjalë boshe
dhe as vetëm si procedurë, por si
sistem kompleks dhe legjitim i
vendimmarrjes", është shprehur
ai, duke shtuar se takimet larg
syve të publikut janë e kundërta
e demokracisë dhe nuk i shërbe-
jnë interesit të përgjithshëm.

Deputeti i PSD-së ka folur edhe
për mocionin e opozitës ndaj
qeverisë. "Mendoj se po rriten
gjasat për suksesin e një
mocioni të tillë. Për ne është
tejet e rëndësishme jo vetëm si
arrijmë deri te mocioni, por
çfarë ndodh pas tij (pas zgjed-
hjeve)!? A do të ketë ndryshim
pas zgjedhjeve? Apo vetëm
përsëritje të së njëjtës mendësi e
cilësi të politikëbërjes dhe
vendimmarrjes", ka deklaruar
ai.

"Epoka ee rre": Z. Ymeri, mbajtja e
takimit të Parisit, i cili shihej si
një rast i mirë për zhbllokimin e
dialogut Kosovë - Serbi, dështoi.
Si anëtar i ekipit negociator, a
keni ndonjë informatë pse
dështoi ky takim? 
Ymeri: Delegacioni shtetëror
nuk ka qenë fare i përfshirë as
në takimin e Berlinit e as në 
përgatitjet e atij të Parisit. Nuk
duhet harruar se si Rezoluta,
ashtu edhe ligji që e themelojnë
dhe e rregullojnë punën e 
kompetencat e dialogut, kanë
paraparë një dialog tjetër 
fare. Për dallim nga dialogu i

zhvilluar në Bruksel nga viti
2011, kjo fazë e dialogut e 
drejtuar nga delegacioni
shtetëror ka pasur qëllim dhe
strategji të qartë: dialog për 
njohje (e jo dialog pa krye), 
dialog me parime dhe jo i hapur
ndaj çdo gjëje. Për dallim prej
dialogut të drejtuar nga presi-
denti Thaçi, dialogu i udhëhequr
nga delegacioni shtetëror ka
qenë i udhëhequr nga parimi i
transparencës dhe legjitimitetit
demokratik dhe koncensual, si
dhe në kuadër të parimeve bazë
kushtetuese të Republikës së
Kosovës: të sovranitetit
shtetëror, integritetit territorial
dhe barazisë së qytetarëve.
Ndërsymja protagoniste ka qenë
tejet e dëmshme në secilën
nevojë e secilin aktivitet të 
politikës së jashtme të Kosovës.
Këtë protagonizëm e personalizim
të politikës e kemi parë të
shquhet shumë nga presidenti
Thaçi (UNESCO, takimet me
Vuçiqin e idetë që dilnin nga
këto). Në ndërkohë, edhe nga
kreu i qeverisë, Haradinaj. Kjo
qasje e ka dëmtuar Kosovën.
Prandaj nuk duhet vazhduar. 

Flet për "Epokën e re", Visar Ymeri

Protagonizmi i Thaçit dhe Haradina

Anëtari i Delegacionit Shtetëror të Kosovës për bisedime me Serbinë, Visar Ymeri,
ka kritikuar për protagonizëm në procesin e dialogut me Serbinë presidentin Hashim
Thaçi dhe kryeministrin Ramush Haradinaj. Në këtë intervistë dhënë për gazetën
"Epoka e re", nënkryetari i Partisë Socialdemokrate (PSD) ka deklaruar se kjo qasje
e ka dëmtuar Kosovën dhe nuk duhet të vazhdojë e tillë. Ymeri ka thënë se takimet
e mëhershme të presidentit Thaçi larg syve të publikut dhe tani këto të përfaqë-
suesve të kryeministrit Haradinaj nuk janë të pranueshme dhe nuk i shërbejnë
interesit të përgjithshëm. Duke folur për mocionin e mosbesimit të qeverisë, Ymeri ka
theksuar se janë rritur gjasat për suksesin e një mocioni të tillë



05E MËRKURË, 26 QERSHOR 2019INTERVISTË   AKTUALE

"Epoka ee rre": Para disa ditësh, pa
ndonjë paralajmërim, në Berlin
janë takuar disa zyrtarë të
Qeverisë së Kosovës dhe të
Serbisë. Keni pasur ftesë si ekipi
negociator për këtë takim dhe a
jeni informuar se çfarë është
diskutuar në këtë takim? 
Ymeri: Dialogu me Serbinë,
marrëveshja me të (për të kalu-
arën, të tashmen dhe të
ardhmen), përmbajtja e saj, janë
çështje tejet të ndjeshme dhe të
rëndësishme për të ardhmen e
Republikës së Kosovës, Si të tilla,
këto duhet të jenë rezultat i
diskutimit të hapur të brend-
shëm politik dhe shoqëror.
Aspak e asnjëherë tema të
takimeve të fshehta. Takimet e
mëhershme të presidentit Thaçi,
për të cilat dëgjonim vetëm në
formën e ideve të diskutuara
dhe këto tashmë të përfaqë-
suesve të kryeministrit, nuk janë
të pranueshme, të dobishme
dhe të shëndosha. Përfaqësimi
politik, e veçanërisht ai institu-
cional në Kosovë, duhet ta kup-
tojë demokracinë jo si fjalë
boshe dhe as vetëm si proce-
durë, por si sistem kompleks

dhe legjitim i vendimmarrjes.
Debati i hapur e veprimi, sipas
tij, është thelbi i një vendimmar-
rje demokratike. Takimet e paj-
timet larg syve të publikut janë e
kundërta e demokracisë dhe
nuk i shërbejnë interesit të
përgjithshëm. 

"Epoka ee rre": Ndonëse partnerët
ndërkombëtarë të Kosovës
vazhdojnë të insistojnë që 
marrëveshja historike në mes të
dy shteteve të arrihet këtë vit,
zhbllokimi i këtij procesi duket
larg. Si e shihni vazhdimin e këtij
procesi?
Ymeri: Gjëja më e rëndësishme
është t'i bashkojmë përfaqësuesit
politikë e shoqërorë në Kosovë
në mënyrë që ta kemi një qën-
drim të qartë për synimet e
kërkesat tona në dialog si dhe
qëllimin që duam ta arrijmë.
Kemi humbur shumë kohë në
këtë drejtim. Platforma
shtetërore e miratuar në
Kuvendin e Republikës e bën
pikërisht këtë. Do të duhej që të
arrijmë qëndrim konsensual
rreth saj. Vetëm atëherë do ta
kemi më të lehtë në dialog e do
të jemi më të suksesshëm në
mbrojtjen e interesave të
Kosovës. Bllokimi i procesit të
dialogut ka ardhur si rezultat i
kushteve nga Serbia. Uniteti ynë
i brendshëm na bënë më cilë-
sorë dhe më të fortë në kërkesat
tona jashtë. 

"Epoka ee rre": Tashmë opozita i
ka mbledhur të gjitha 
nënshkrimet për mocionin e
mosbesimit ndaj qeverisë. Sa
janë gjasat që përmes këtij
mocioni të rrëzohet qeveria?
Ymeri: Partia Socialdemokrate
ka qenë e para që i ka dorëzuar
nënshkrimet e deputetëve të vet
për një mocion mosbesimi ndaj
qeverisë. Që prej atëherë ne
kemi qenë në përkrahje për një
mocion të tillë, gjithnjë të
vetëdijshëm se në Kuvend
atëbotë, si edhe sot, nuk i kemi
61 deputetët e nevojshëm për
votimin e mocionit. Mendoj se
po rriten gjasat për suksesin e një
mocioni të tillë. Për ne është tejet
e rëndësishme jo vetëm si 
arrijmë deri te mocioni, por çfarë
ndodh pas tij (pas zgjedhjeve)!? A
do të ketë ndryshim pas 
zgjedhjeve? Apo vetëm përsëritje
të së njëjtës mendësi e cilësi të
politikëbërjes dhe vendimmarrjes.
Ju kujtohet se VLAN-i rezultoi me
kalimin e LDK-së në anën e 
PDK-së, për pushtetin vetëm si
pushtet. Njëlloj me VAN-in, kur
AAK doli në anën e PDK-së. Që të
dy këto qeveri jo vetëm e mbajtën
PDK-në në pushtet, por edhe e
vazhduan në mënyra dhe me
ritëm të ndryshëm, qeverisjen
neoliberale, konservatore dhe të
korruptuar. Dy çështje janë
pothuajse sot të domosdoshme
që të ndryshojë pozitivisht

gjendja aktuale në Kosovë. 
E para është që PDK-ja të shkojë
në opozitë. E dyta që qeveria e
ardhshme e Republikës së
Kosovës të ketë politika sociale e
zhvillimore dhe kapacitete
demokratike, si dhe të jetë e
pakompromis në luftën kundër
krimit të organizuar dhe korrup-
sionit. Përndryshe, nuk do të
kemi kurrfarë ndryshimi në
raport me shtetin e kapur, pro-
cesin e domosdoshëm të
vetingut në sektorin e sundimit
të ligjit, në orientimin e
kapaciteteve ekonomike në
funksion të zhvillimit ekonomik
dhe mirëqenies shoqërore si dhe
në demokratizimin e vendit. 

"Epoka ee rre": Shumë analistë
thonë se në vjeshtë mund t'i
organizohen zgjedhjet e reja. A
ka menduar PSD-ja për ndonjë
koalicion parazgjedhor apo do

të garojë e vetme? 
Ymeri: Jemi të gatshëm për
zgjedhje. Fuqia e PSD-së në 
terren po rritet vazhdimisht krahas
shtimit e konsolidimit të struktu-
rave tona nëpër vendbanimet e
Kosovës. Performanca e grupit
tonë parlamentar është e shkëlqyer
dhe e ka përcaktuar një tjetër
mënyrë të politikëbërjes në
Kosovë duke u përqendruar te
interesat e qytetarëve dhe të shtetit
përtej kacafytjeve e inateve 
personale dhe klanore. Ne jemi të
vendosur që Republikës së
Kosovës i duhet një ndryshim
cilësor politik e institucional që
ua kthen institucioneve
integritetin, shton kapacitetet
ekonomisë, rrit mirëqenien e
qytetarëve, mbron të drejtat e
punëtorëve, përbashkon
përmes barazisë qytetarët dhe
ia kthen sovranitetin popullit.
Në këtë drejtim shkojnë

bashkëpunimet tona politike
dhe elektorale. Kjo është e
mundshme. Kosovës i duhen
institucione nga të cilat është
ç'rrënjosur mendësia e deri-
tashme politike që publiken e
kanë parë si pronë e papriva-
tizuar dhe për privatizim.
Prandaj konsiderojmë se ky
është moment tejet i rëndë-
sishëm dhe tejet i mundshëm
për ta bërë një ndryshim të tillë.
Kosova ka nevojë për ç'rrënjosje
të kriminalitetit dhe korrup-
sionit në strukturat e pushtetit,
siç edhe ka nevojë për më
shumë punësim dhe barazi
sociale. Për shtet ligjor dhe shtet
të së drejtës. Këtë e bën një 
qeverisje sociale dhe demokratike.
Për këtë edhe angazhohemi e do
të angazhohemi me partitë që e
duan një ndryshim të tillë dhe të
cilat kanë kredibilitetin për një gjë
të tillë.

ajt në dialog po e dëmton Kosovën

PRISHTINË, 225 QERSHOR (ER) -
Qeveria në mbledhjen e së
martës ka aprovuar propoz-
imin për t'iu drejtuar Kuvendit
të Kosovës për tërheqjen e
Projektligjit për ndryshimin
dhe plotësimin e Ligjit për
financimin e subjekteve poli-
tike. Po në këtë mbledhje kabi-
neti qeveritar ka miratuar
memorandumin e mirëkupti-
mit në mes të Qeverisë së
Republikës së Kosovës dhe
Komunës së Prishtinës. 
Qëllimi i këtij memorandumi
është arritja e objektivave të
përbashkëta dhe konfirmimi i
bashkëpunimit për plani-
fikimin dhe zhvillimin e për-
bashkët dhe të njëkohshëm të
projektit "Prishtina e Re" i cili
ngërthen në vete ndërtimin e
kompleksit të rezidencave

qeveritare dhe qendrës admin-
istrative të kryeqytetit në paj-
tim me legjislacionin përkatës
në fuqi. 
Miratimin e qeverisë e ka
marrë edhe plani i veprimit për
garën republikane për
kreativitet kulturor dhe
mendim kritik për vitin 2019.
Kabineti qeveritar ka aprovuar
edhe vendimin për themelimin
e komisionit për ndryshimin
dhe plotësimin e Ligjit për per-
sonat e zhdukur. Po ashtu,
kabineti qeveritar ka miratuar
nismën për lidhjen e mar-
rëveshjes ndërkombëtare në
mes të Qeverisë së Republikës
së Kosovës dhe Qeverisë së
Republikës së Maqedonisë së
Veriut për transportin rrugor
ndërkombëtar të udhëtarëve
dhe mallrave.

Është aprovuar edhe nisma për
lidhjen e marrëveshjes
ndërkombëtare në mes të
Republikës së Kosovës dhe
Bankës Gjermane për Zhvillim
(KfW), për grantin e financimit
të projektit për mënjanimin e
ujërave të zeza në Kosovën
Jugperëndimore - Faza VI.
Granti financiar për këtë fazë të
projektit është 9 milionë e 500
mijë euro.
Qeveria e Kosovës në këtë
mbledhje ka bërë rialokimin e
mjeteve në shumën prej 1 mil-
ion e 501 mijë e 445 eurove në
buxhetin e Ministrisë së
Administrimit të Pushtetit
Lokal në projektin e bashkëfi-
nancimit me donatorë për
skemën e granteve të bazuara
në performancën komunale në
30 projekte kapitale. 

Qeveria tërheq Projektligjin
për financimin e subjekteve
politike

PRISHTINË, 225 QERSHOR - Instituti i
Kosovës për Drejtësi (IKD), me
përkrahje të Departamentit të
Shtetit Amerikan - Byrosë së
Narkotikëve Ndërkombëtarë dhe
Çështjeve të Zbatimit të Ligjit
(INL) dhe NED-it, ka publikuar të
martën raportin analitik me temë
"Dështimet në rastet e shën-
jestruara". 
Ky raport përfshin gjetjet,
vlerësimet dhe rekomandimet
lidhur me procesin dhe trajtimin
e rasteve të shënjestruara nga sis-
temi i drejtësisë që nga fillimi i
këtij procesi (dhjetor 2015) e deri
në maj 2019.
Drejtori ekzekutiv i IKD-së, Ehat
Miftaraj, ka thënë se sistemi
prokurorial dhe ai gjyqësor kanë
dështuar për trajtimin e rasteve të
shënjestruara. Sipas Miftarajt,
vetë procesi i shënjestrimit nuk
ka qenë në përputhje me
Procedurat Standarde të Veprimit
(PSV) të miratuara nga Këshilli
Prokurorial i Kosovës (KPK), pasi
janë shënjestruar raste të cilat
nuk plotësojnë kriteret e përcak-
tuara me këto PSV. Ai thënë se
qëllimi i shënjestrimit të rasteve
të krimeve të rënda ka pasur për
qëllim final konfiskimin e
pasurive të përfituara përmes
aktivitete kriminale gjë e cila nuk
ka ndodhur pasi nuk ka asnjë
rezultat në këtë drejtim.
Ndërkohë Medina Kadriu,
hulumtuese në IKD, ka thënë se

prej dhjetorit të vitit 2015 deri në
qershor të këtij viti janë shën-
jestruar 51 raste, në të cilat janë
përfshirë 372 persona. "Edhe
përkundër faktit se shënjestrimi i
rasteve kishte për qëllim traj-
timin e këtyre rasteve me prior-
itet, nga monitorimi dhe hulum-
timi i IKD-së rezulton se në mbi
90 për qind të rasteve të shën-
jestruara gjykatësit shkelin afatet
ligjore të përcaktuara me Kodin e
Procedurës Penale", ka theksuar
Kadriu. Sipas saj, joefikasiteti në
trajtimin e këtyre lëndëve dësh-
mohet nga trajtimi i tyre prej
dhjetorit 2015 deri në fund të
muajit maj 2019, në të cilën peri-
udhë rezulton se vetëm 39 për
qind e rasteve apo 15 lëndë kanë
përfunduar me aktgjykim për-
fundimtar, ndërsa 61 për qind

apo 23 lëndë të tjera janë ende në
proces në shkallë të ndryshme
gjyqësore. "Nga 23 rastet që janë
në proces, (10) prej tyre janë duke
u trajtuar në shkallë të parë,
nëntë (9) prej tyre kanë përfund-
uar në shkallë të parë, por gjen-
den në procedurë ankimore,
ndërsa katër (4) lëndë të tjera
janë kthyer në rigjykim", ka
deklaruar Kadriu.
Ndërsa Leotrim Gashi,
hulumtues në IKD, ka prezantuar
pjesën e procedimit të këtyre
rasteve të shënjestruara në sis-
temin gjyqësor. "Karakteristikë
tjetër në trajtimin e këtyre rasteve
përbën fakti se shumica e
lëndëve të shënjestruara janë
duke dështuar që të përfundojnë
me aktgjykime dënuese dhe kon-
fiskim të pasurisë. Nga 15 rastet e

gjykuara me aktgjykim për-
fundimtar, ku janë përfshirë 48
persona të akuzuar, 34 persona
apo 71 për qind të tyre janë liruar
nga gjykatat, ndërsa 14 persona
apo 29 për qind të tyre janë
dënuar. Politika e dënimeve ndaj
këtyre 14 personave nuk është
adekuate dhe përmes saj nuk
arrihet qëllimi i dënimit. Nëntë
prej të akuzuarve janë dënuar me
burgim efektiv, ndërsa pesë të
akuzuar janë dënuar me gjobë",
ka thënë Gashi. Ai ka shtuar se
profili i personave të akuzuar në
këto raste dominohet nga profili i
ulët dhe profili i mesëm, ndërsa
ka pak të profilit të lartë. "Për më
tepër, në këto 15 raste të përfund-
uara me aktgjykim të formës së
prerë nuk ka asnjë person që i
takon profilit të lartë që është
dënuar, të gjithë janë liruar", ka
deklaruar Gashi.
Më tutje, Gashi ka theksuar se në
të gjitha këto raste pasuria e kon-
fiskuar është zero. "Ka raste kur
ka pasur konfiskim të pasurisë në
raport me mjetet e kryerjes së
veprave penale, të cilat mjete në
vetvete paraqesin rrezikshmëri
shoqërore. Por, në asnjë rast nuk
kemi pasur konfiskim lidhur me
veprat penale për të cilat person-
at e përfshirë në këto raste janë
akuzuar apo janë dënuar", ka
thënë ajo.
Në korrik të vitit 2014 KPK-ja
kishte miratuar "Procedurat
Standarde të Veprimit (PSV) për
Përzgjedhjen e Shënjestrave të
Krimeve të Rënda dhe

B a s h k ë p u n i m i n
Ndërinstitucional". Përmes tyre,
institucionet që zbatojnë ligjin në
Kosovë synonin që përmes koor-
dinimit dhe bashkëpunimit reci-
prok të parandalonin, zbulonin,
hetonin dhe gjykonin kryesit e
veprave më të rënda penale, e që
për qëllim final kishin
sekuestrimin dhe konfiskimin e
pasurisë së fituar përmes veprave
penale. Një vit pas KPK-së, KGJK,
më 30 dhjetor 2015 kishte nxjerrë
vendim me të cilin obligonte
kryetarët e gjykatave dhe gjyq-
tarët e çështjeve që të gjitha rastet
që vijnë nga prokuroria dhe kanë
shenjën "LV" (Liberalizim i
vizave), të trajtohen me prioritet
absolut.
Prej dhjetorit 2015 deri në qer-
shor 2019 janë shënjestruar 51
raste, ku prej tyre, 36 raste i tako-
jnë natyrës korruptive, ku përf-
shihen 206 persona, ndërsa 15
raste të tjera, ku përfshihen 166
persona, i takojnë natyrës së
krimit të organizuar apo gjithse-
jtë 372 persona. 
Nga analiza e IKD-së rezulton se
mekanizmi për shënjestrimin e
rasteve të krimeve të rënda për
liberalizimin e vizave
vazhdimisht ka shkelur kriteret e
përcaktuara në Procedurat
Standarde të Veprimit me rastin e
shënjestrimit të rasteve. Shumë
lëndë të shënjestruara nuk i
plotësojnë kriteret e PSV-ve,
ndërsa shumë lëndë, të cilat i
plotësojnë kriteret për shën-
jestrim, nuk janë shënjestruar. 

IKD-ja: Sistemi i drejtësisë ka dështuar për 
trajtimin e rasteve e të lëndëve të shënjestruara

PRISHTINË, 225 QERSHOR (ER) - Këtë
verë 400 anëtarë të Sindikatës së
Bashkuar të Arsimit, Shkencës
dhe Kulturës (SBAShK) pushojnë
në bregdetin shqiptar. Grupi i parë
do t'i nisë pushimet më 26 qer-
shor, për të vazhduar grupet e
tjera sipas agjendës së përcaktuar
nga komisioni për përgatitjen e
pushimeve. "Duke vlerësuar e
çmuar lart përkushtimin e punë-
torëve të arsimit të Kosovës në
edukimin e arsimimin e brezave,
SBAShK-u vazhdon traditën e
mirë të njohjes së këtij kontributi
duke dërguar çdo verë një numër
të konsiderueshëm të anëtarëve të
vet për pushime në bregdetin
shqiptar. Në verën e 2019-s
Këshilli Drejtues i SBAShK-ut, pasi
ka analizuar në përpikëri
mundësitë buxhetore, ka vendo-
sur që në çdo 60 anëtarë të dërgo-
jë një pushues në bregdetin
shqiptar. Përzgjedhjen e
pushuesve e kanë bërë shoqatat
sindikale në çerdhe, shkolla fillore
e të mesme, në njësitë akademike
të universiteteve dhe të institu-
cioneve të kulturës", është thënë
në njoftimin e SBAShK-ut.

Sipas këtij njoftimi, të 400 pushue-
sit janë të ndarë në katër grupe me
qëllim që organizimi të jetë sa më
i mirë i pushimeve dhe
aktiviteteve sindikale atje. "Grupi i
parë me pushuesit nga Podujeva,
Prishtina, Skenderaj, UP-ja,
Qendra e Studentëve, Fushë-

Kosova, Obiliqi dhe institucionet e
kulturës e nisin këtë traditë të mirë
të mërkurën, më 26 qershor, për të
vazhduar ky aktivitet me pushue-
sit nga komunat e tjera sipas
agjendës së përcaktuar nga komi-
sioni për përgatitjen e pushimeve.
Pushuesit gjatë qëndrimit në

bregdetin shqiptar, përveç
pushimit të merituar, do të zhvil-
lojnë edhe aktivitete sindikale
përmes tryezave dhe debateve për
arritjet, sfidat dhe idetë e reja për
angazhimin sindikal në vijim.
Kryesia e SBAShK-ut dhe komi-
sioni për pushime për hir të trans-

parencës së plotë, me të përfund-
uar të këtij aktiviteti, do ta botojë
në uebfaqen e saj (sbashk-rks.org)
listën e plotë me të gjithë emrat e
pushuesve që janë caktuar nga
shkollat dhe njësitë akademike",
është bërë me dije në njoftimin e
SBAShK-ut.

400 anëtarë të SBAShK-ut nisin 
pushimin në bregdetin shqiptar

PRISHTINË, 225 QERSHOR - Në
Ministrinë e Punëve të
Brendshme (MPB) është mbaj-
tur të martën një konferencë për
media për vazhdimin e afatit për
legalizim të armëve. Vendimi i
Ministrisë së Punëve të
Brendshme, respektivisht
Qeverisë së Republikës së
Kosovës për vazhdimin e fazës
së dytë të kampanjës për legaliz-
imin e armëve, do të zgjasë deri
më 17 shtator.
Koordinatori Nacional i
Strategjisë për Kontrollin e
Armëve të Vogla, të Lehta dhe të
Eksplozivëve, njëherësh
zëvendësministër i MPB-së,
Izmi Zeka, ka thënë se qëllimi i
këtij vendimi është që bashkër-
isht t'i inkurajojnë të gjithë qyte-

tarët dhe bashkatdhetarët tanë
që gjenden për pushime në
Republikën e Kosovës, për ta
shfrytëzuar mundësinë për
legalizimin e armëve.
Zëvendësministri Zeka vuri në
dukje se Kosova ka bërë për-
parim në kontrollin e armëve,
mirëpo ende mbetet sfidë kon-
trollimi i armëve. 
Ai ka theksuar se përdorimi i
armëve të vogla dhe të lehta
paraqet një kërcënim për qyte-
tarët dhe jetën e tyre. "Republika
e Kosovës është në rrugën drejt
procesit të integrimit evropian
dhe ne kemi nevojë që bashkër-
isht të jemi më aktivë në fushën
e zvogëlimit të armëve të
paligjshme në vendin tonë, t'i
legalizojmë ato dhe të krijojmë
një siguri cilësore për qytetarët
tanë", ka thënë. Zeka.
Përfaqësuesja e përhershme e

UNDP-së në Kosovë, Maria
Suokko, ka theksuar se posedimi
i armëve të vogla në rajon dhe
botë po e vë në rrezik sigurinë
publike, zhvillimin ekonomik
dhe po merr jetë. "Kosova është
vend i sigurt me një shoqëri të
sigurt dhe se mund të jetë model
dhe pikë referente për të gjithë
rajonin", ka thënë Suokko.
Ajo ka theksuar se fushata për
legalizim të armëve mbështetet
nga misioni i UNDP-së në Kosovë

në partneritet me qeverinë gjer-
mane (Zyrën për Punë të Jashtme
të Republikës Federale të
Gjermanisë).
Ndërsa drejtori i Divizionit për
Siguri Publike në Policinë e
Republikës së Kosovës, Gazmend
Hoxha, ka theksuar se procesi për
legalizimin e armëve ndikon në
uljen e vrasjeve që është vepra
më e rëndë penale. Ai ka treguar
se janë konfiskuar armë edhe pse
ky trend kohët e fundit ka rënë. 

Në kampanjën e parë për legaliz-
imin e armëve ka pasur rreth 1
428 kërkesa për legalizim, rreth
682 pëlqime të lëshuara dhe
shtatë kërkesa për deaktivizim.
Policia e Kosovës çdo vit kon-
fiskon rreth 1 300 armë, respek-
tivisht në vitin 2016 ka konfiskuar
1 292 armë, në vitin 2017 ka kon-
fiskuar 1 211 armë, ndërsa në
vitin 2018 ka konfiskuar 1 473 apo
gjithsej 6 176 konfiskime dhe
legalizime.

Edhe për tre muaj vazhdon 
afati për legalizimin e armëve 

PRISHTINË, 225 QERSHOR (ER) -
Përfaqësuesit e koalicionit të
OJQ-ve për Mbrojtjen e Fëmijëve
në Kosovë - KOMF kanë mbajtur
konferencë për media të martën
përpara objektit të Kuvendit të
Republikës së Kosovës, ku i bën
thirrje Kuvendit ta miratojë sa
më parë Projektligjin për mbrojt-
jen e fëmijëve.
Projektligji për mbrojtjen e fëmi-
jëve tash e sa vite është iniciuar
duke mos arritur të miratohet
nga Kuvendi i Republikës së
Kosovës. KOMF-i ka bërë me dije
se gjendja e fëmijëve në Kosovë
është e rëndë, prandaj ka kërkuar
që Projektligji për mbrojtjen e
fëmijëve të miratohet sa më
shpejt në mënyrë që ta sigurojë
mbrojtjen e fëmijëve.
Të dhënat e fundit flasin për një
shkallë të varfërisë së fëmijëve
prej 20.7 përqindësh. 10.7 për
qind e fëmijëve në Kosovë janë të
përfshirë në punë, përderisa 6.8
për qind prej tyre punojnë në
kushte të rrezikshme. 61.4 për
qind e fëmijëve në Kosovë kanë
deklaruar se kanë përjetuar
dhunë fizike apo psikologjike
gjatë muajit të fundit të intervis-
timit kur është bërë hulumtimi.

Vetëm 10 për qind e fëmijëve me
aftësi të kufizuara kanë qasje në
shërbime cilësore shëndetësore,
sociale dhe arsim. Raportet nga
institucionet qeveritare dhe
joqeveritare flasin për rritjen e
përfshirjes së fëmijëve në sjellje
që janë në kundërshtim me
ligjin, përfshirë edhe dhunën,
pasojat e së cilës në disa raste
kanë qenë fatale për vetë fëmijët.
Duke pasur për bazë gjendjen e
rëndë të fëmijëve në Kosovë,
KOMF-i kërkon nga Kuvendi i
Republikës së Kosovës ta ven-
dosë prioritet dhe të miratojë
Projektligjin për Mbrojtjen e
Fëmijëve.
Projektligji për mbrojtjen e fëmi-
jës ka për qëllim ta mbrojë fëmi-
jën nga të gjitha format e dhunës
abuzimit, keqpërdorimit, shfry-
tëzimit, neglizhimit apo ndonjë
forme tjetër që vë në rrezik jetën,
sigurinë, shëndetin, edukimin,
arsimimin dhe zhvillimin e fëmi-
jës. 
Projektligji ka qëllim t'i garantojë
dhe sigurojë përgjegjësitë e
prindërve, familjes, organit të
kujdestarisë, shoqërisë dhe të
shtetit në kujdesin, mbrojtjen
dhe zhvillimin e fëmijës bazuar

në interesin më të lartë të fëmijës
si dhe ngritjen e sistemit të inte-
gruar dhe funksional të mbrojt-
jes së fëmijës për parandalimin
dhe përgjigjen efikase ndaj të

gjitha formave të dhunës,
abuzimit, shfrytëzimit e
neglizhimit.
Pas konferencës, koalicioni i
OJQ-ve për Mbrojtjen e Fëmijëve

- KOMF ka dorëzuar tek të gjithë
deputetët e Kuvendit të Kosovës
dokumentin me kërkesën për
miratimin e Projektligjit për
mbrojtjen e fëmijëve.

KOMF-i, apel Kuvendit: Miratojeni
Projektligjin për mbrojtjen e fëmijëve

Koordinatori Nacional i Strategjisë për Kontrollin
e Armëve të Vogla të Lehta dhe të
Eksplozivëve, njëherësh zëvendësministër i
MPB-së, Izmi Zeka, ka thënë se qëllimi i këtij
vendimi është që bashkërisht t'i inkurajojmë të
gjithë qytetarët dhe bashkatdhetarët tanë që
gjenden për pushime në Republikën e Kosovës
për ta shfrytëzuar mundësinë për legalizimin e
armëve. Zeka ka thënë se Kosova ka bërë 
përparim në kontrollin e armëve, mirëpo ende
mbetet sfidë kontrollimi i armëve

PRISHTINË, 225 QERSHOR (ER) -
Ministri i Arsimit, i Shkencës dhe
i Teknologjisë, Shyqiri Bytyqi, së
bashku me udhëheqësin e 
projektit të arsimit fillor në GIZ,
Boris Scharlowski (Zhvillimi i
kapaciteteve në arsimin fillor në
Kosovë) dhe drejtoreshën e
Arsimit në Komunën e
Prishtinës, Shpresa Shala, kanë
vizituar Shkollën Fillore dhe të
Mesme të Ulët "Pjetër Bogdani"

në Prishtinë, me ç'rast është bërë
edhe dorëzimi i pajisjeve për klu-
bet e mediave. 
Shkolla "Pjetër Bogdani" është
një nga 20 shkollat e përzgjedhura
për projektin "Shkollat kampi-
one", i cili fokusohet në zhvillimin
e kapaciteteve në shkollë dhe me
pajisjen me materiale të
ndryshme për zhvillimin e
aktiviteteve jashtëkurrikulare.
Pra, projekti synon zbatimin e

qasjes së integruar për zhvillim 
të shkollës në shkollat e përzgjed-
hura dhe, po ashtu, synon ta 
forcojë rolin e të gjithë aktorëve
në shkollë. Me këtë rast, ministri
Bytyqi ka falënderuar GIZ-in i cili
vazhdimisht ka dhënë kontribut
të madh në sistemin tonë 
arsimor dhe ka thënë se me këtë
partner të rëndësishëm po 
vazhdojnë projektet e tjera të 
përbashkëta.

Shkolla ""Pjetër BBogdani" ppranon ppajisje ppër kklubet ee mmediave 

Shkruan: BBardhyl
MAHMUTI

Me kërkesën e Serbisë, më 8
tetor 2008, Asambleja e
Përgjithshme e OKB-së miratoi
rezolutën (Rezoluta A/63/3, 8
tetor 2008) përmes së cilës
kërkoi që Gjykata
Ndërkombëtare e Drejtësisë të
japë mendim lidhur me shpall-

jen e pavarësisë së Kosovës.
Konkretisht, kësaj gjykate iu
kërkua t'i përgjigjej pyetjes: "A
është shpallja e njëanshme e
pavarësisë së Kosovës nga insti-
tucionet e përkohshme të
vetëqeverisjes së Kosovës në
pajtim me të drejtën ndërkom-
bëtare?" 
Duke u mbështetur në argu-
mentet e trajtuara dhe të
ekspozuara në 121 paragrafë,
më 22 korrik 2010, Gjykata
Ndërkombëtare e Drejtësisë
shpalli vendimin e vet se "akti i
miratimit të deklaratës së
pavarësisë së Kosovës, më 17
shkurt 2008, nuk e ka shkelur as
të drejtën e përgjithshme
ndërkombëtare, as Rezolutën

1244 të Këshillit të Sigurimit e as
Kornizën Kushtetuese të
Kosovës. Prandaj, miratimi i
kësaj deklarate nuk ka bërë
shkeljen e asnjë rregulle të
aplikueshme të së drejtës
ndërkombëtare". (Vendimi i
Gjykatës Ndërkombëtare të
Drejtësisë, paragrafi 73).
Përkundër kësaj, Serbia nuk e
njeh pavarësinë e shtetit të
Kosovës, sepse kjo është çështje
politike që varet edhe nga vull-
neti i saj. Nuk ekziston asnjë
instrument ndërkombëtar që e
detyron Serbinë ta ndryshojë
qëndrimin.
Një gjë të tillë pohoi edhe presi-
denti aktual i Serbisë,
Aleksandar Vuçiq. Ky ish-min-
istër i Informacionit të Serbisë
së Sllobodan Millosheviqit, që
gjatë kohës së luftës kishte për
funksion fshehjen e gjenocidit
në Kosovë, deklaroi për "TV
Pink" të Serbisë se "nëse nuk
merr nga Kosova atë që ka në
plan, nuk do ta njohin pavarës-

inë e Kosovës edhe sikur të
gjithë amerikanët"! Prandaj,
vetëm ata që dëshirojnë t'i falin
tokën e Kosovës Serbisë mund
të shpresojnë për arritjen e
marrëveshjes me Serbinë e
udhëhequr nga ata që përpilu-
an, ekzekutuan dhe fshehën
krimin e gjenocidit në Kosovë.
Për dallim nga njohja e pavarë-
sisë së Kosovës, si çështje poli-
tike, krimi i gjenocidit është
çështje e drejtësisë dhe duhet
t'i imponohet Serbisë!
Është e qartë se refuzimi i pra-
nimit të përgjegjësisë
shtetërore për krimet e kryera
gjatë luftës në Kosovë është
politikë konstante e këtij shteti.
Madje edhe në kohën e
Gjykatës Penale
Ndërkombëtare për ish-
Jugosllavinë, ministri i atëher-
shëm serb i Punëve të Jashtme,
Goran Svillanoviq, refuzonte të
jepeshin provat për gjenocidin
në Kosovë, me arsyetimin se
"nëse ju ndihmojmë ta dënoni

Millosheviqin për gjenocid,
atëherë edhe shteti ynë do të
dënohet për gjenocid nga
Gjykata Ndërkombëtare e
Drejtësisë dhe do të duhet t'i
paguajmë miliarda dollarë
dëmshpërblim... Ndërsa presi-
denti i atëhershëm serb Vojislav
Koshtunica mbronte tezën se
'drejtësia dhe e vërteta e dëm-
tojnë stabilitetin në rajon dhe
veprojnë kundër paqes'"
(Florence Hartmann, Paix et
châtiment, f. 118).
Mirëpo gjenocidi, si shkeljet e
rënda të së drejtës ndërkom-
bëtare, prek tërë komunitetin
ndërkombëtar. Nëse arrijmë të
ndriçojmë në përmasa
ndërkombëtare gjenocidin
ndaj shqiptarëve të Kosovës
dhe ta sigurojmë mbështetjen e
forcave demokratike në botë,
atëherë shteti serb do të jetë i
detyruar t'i pranojë krimet e
kryera dhe të japë llogari për
planifikimin dhe zbatimin e
gjenocidit në Kosovë.

Njohja e pavarësisë dhe pranimi
i krimit të gjenocidit

Bytyqi raporton para deputetëve 
për tekstet e reja shkollore

Çështja e njohjes së pavarësisë së Kosovës
nga ana e Serbisë është çështje politike që
varet edhe nga vullneti i saj. Ndërsa pranimi i
krimit të gjenocidit në Kosovë është çështje e
drejtësisë dhe duhet t'i imponohet Serbisë

PRISHTINË, 225 QERSHOR (ER) -
Ministri i Arsimit, i Shkencës
dhe i Teknologjisë (MAShT),
Shyqiri Bytyqi, ka raportuar të
martën në Komisionin
Parlamentar për Arsim për
procesin e zhvilluar në lidhje
me tekstet e reja shkollore.
Bytyqi ka thënë se kanë qenë të
pritshme vështirësitë në këtë
proces sepse, sipas tij, ky është
projekti më i madh që është
realizuar këto vite në MAShT.
Ai ka theksuar se janë marrë të
gjitha masat që procesi të
shkojë si duhet, duke i respek-
tuar të gjitha aktet ligjore në
fuqi.
Ministri Bytyqi ka përmendur
edhe Ligjin e ri për tekste
shkollore, duke thënë se ky ligj
nuk ka kaluar ende për arsye
buxhetore, por ka theksuar se
kjo nuk e ka penguar fare këtë
proces. Duke folur për nevojën
për tekste të reja shkollore,

ministri Bytyqi ka përmendur
mospërputhjen e teksteve me
kurrikulën e re, si dhe gabime

të shumta të cilat kanë pasur
tekstet e vjetra. 
Më tutje, ministri Bytyqi ka

folur për të gjithë mbarëvajtjen
dhe punën që është bërë që
nga fillimi, si dhe për shpen-

zimet që janë bërë gjatë gjithë
procesit, e që janë rreth 76 mijë
euro në tërësi. Sa i përket 
cilësisë së teksteve, ministri
Bytyqi ka thënë se përgjegjës-
inë e vlerësimit të tekstit e
mbajnë recensentët, ndërsa
MAShT-i ka obligim të kujdeset
që procesi të shkojë deri në
fund si duhet. 
Ministri Bytyqi ka përmendur
edhe vendimin e KEPShT-it që
në listën përfundimtare të 
teksteve fituese të futen edhe tek-
stet që janë poentuar mbi 2.75, e
që në listën preliminare kanë
qenë vetëm ato që janë poentuar
mbi 3. Megjithatë, ministri Bytyqi
ka thënë se MAShT-i ka vendosur
t'i pilotojë të gjitha tekstet 
shkollore dhe nëse vërehet se një
tekst nuk është i përdorshëm për
mësimdhënie, do të tërhiqet dhe
recensentët do të përgjigjen 
sipas obligimeve të marra me
kontratë.

PRISHTINË, 225 QERSHOR- Ministri i
Infrastrukturës dhe Transportit,
Pal Lekaj, ka raportuar të
martën në Komisionin për
Zhvillim Ekonomik e
Infrastrukturë lidhur me
monopolin në fushën e
homologimit të veturave. 
Gjatë këtij raportimi u zhvillua
një debat i ashpër mes
deputetëve edhe ministrit
Lekaj, i cili këmbëngulte se
është duke e zbatuar ligjin dhe
se përgjegjës për çështjen e
monopolit të homologimit
është ministri i kaluar, Lutfi
Zharku. "Unë si ministër jam i
obliguar që më përpikëri ta për-

pilojë ligjin e aprovuar nga
Kuvendi i Republikës së
Kosovës. Ministria ka nxjerr ligjin
për homologimin e automjeteve
i cili është i sponsorizuar nga
ministri Zharku, në asnjë formë
nuk kemi luajtur por ligji e ka
mundësuar. Ne jemi munduar
që mos të kemi monopol. Me
vjen keq që unë s'kam qenë në
Kuvend kur është miratuar ky
ligj. Pagesa është 84 euro plus
TVSH", u shpreh Lekaj.
Ai ka thënë se zbatojnë të gjitha
standardet e BE-së për kushtet e
automjeteve të cilat prodhohen
në BE. 
Deputetja Hykmete Bajrami ka

thënë se ligji nuk është në
kundërshtim me Kushtetutën
dhe se përgjegjës për këtë
gjendje e bëri ministrin aktual,
Pal Lekaj. 
Ndërkaq deputeti i AAK-së,
Muharrem Nitaj, ka pyetur nëse
kompania që bën homologimin
ka kontratë dhjetëvjeçare dhe se
nga kush është nënshkruar.
Ndërsa ministri Pal Lekaj, ka
thënë se kjo kontratë është nën-
shkruar në vitin 2008 nga Fatmir
Limaj.
Deputeti Glauk Konjufca ka
thënë se gabimi i madh u bë në
vitin 2008 kur iu mundësua një
kompanie monopoli.

Monopoli nnë hhomologim, ppërplas LLekajn mme ddeputetët

A. MMAVRAJ

PRISHTINË, 225 QERSHOR -
Sindikata e Re e Korporatës
Energjetike të Kosovës ka
protestuar të martën duke
kërkuar marrëveshje kolektive
në nivel të KEK-ut, dhënie të
pagës jubilare në vazhdimësi,
rivitalizimin e Termocentralit
"Kosova A", rishikimin e Ligjit
për paga dhe rritjen e shujtës
së ushqimit.
Kryetari i Sindikatës, Nexhat
Llumnica, u ka bërë thirrje të

gjitha institucioneve që t'i
kenë parasysh kërkesat e tyre
dhe mos t'i shtyjnë punëtorët
që të dalin në protesta. "Ne u
bëjmë thirrje institucioneve
mos të na nxisin të dalim në
protesta, por që kërkesat tona
të zbatohen", ka thënë
Llumnica.
Ndërkaq përfaqësuesi tjetër
Selatin Sadiku ka thënë se me
vendimet e fundit të institucion-
eve po tentohet të minimizohet
roli i punëtorëve të KEK-ut duke
i barazuar ata me shërbyesit
civilë. "Me vendimet e fundit po

tentojnë të na barazojnë me
administratën dhe shërbyesit
civilë. Menaxhmenti i KEK-ut
duhet të angazhohet për 
realizmin e kushteve të 
punëtorëve", u shpreh ai. 

Realizimin e kërkesave të
punëtorëve e ka kërkuar edhe
kryetar i sindikatës "Kosova
B", Muharrem Gashi, i cili ka
theksuar se këto kërkesa duhet
të realizohen, përndryshe nuk

do t'i ndalin protestat. 
Mbështetje protestuesve u ka
dhënë edhe kryetari i
Sindikatës së Telekomit, Lamih
Balaj dhe ai i KOST-it, Adem
Gashi.

Punëtorët e KEK-ut kërkojnë 
rishikimin e Ligjit për paga

Klubi i Prodhuesve reagon ndaj vendimit
të Maqedonisë për ndalimin e importit

të peshkut nga Kosova

Punëtorët e Sindikatës së Re të Korporatës
Energjetike të Kosovës kanë protestuar të
martën në Prishtinë, duke kërkuar respektimin
e marrëveshjes kolektive në nivel të KEK-ut,
dhënien e pagës jubilare, rivitalizimin e
Termocentralit "Kosova A", rishikimin e Ligjit
për paga dhe rritjen e shujtës së ushqimit

PRISHTINË, 225 QERSHOR (ER) -
Klubi i Prodhuesve të Kosovës ka
reaguar ndaj vendimit që ka
marrë Maqedonia Veriore për
ndalimin e importit të peshkut
nga Kosova, ndalesë kjo e cila
vjen nga rregullorja për import
dhe transit, ku listës së vendeve
të treta u ndalohet importi i
peshkut të gjallë i cili është për
rritje apo shitje e që është me
prejardhje nga Kosova. "Ky
vendim i autoriteteve të shtetit
të Maqedonisë Veriore vetëm sa
e pengon edhe më shumë tregt-
inë mes të dy vendeve, por për
Kosovën është edhe një anëtare

e CEFTA-s e cila nuk respekton
marrëveshjet e përbashkëta për
tregti të lirë, pas Serbisë, Bosnjës

dhe Hercegovinës dhe
Shqipërisë", thuhet në reagimin
e Klubit të Prodhuesve të

Kosovës. 
Sipas tyre, ky vendim i dëmton
drejtpërsëdrejti bizneset ven-
dore të cilat merren me kul-
tivimin e peshkut, pasi që
Maqedonia Veriore ka qenë një
ndër tregjet më të rëndësishme
për shitjen e peshkut të gjallë
nga prodhuesit e Kosovës. "Gjatë
vitit 2018 Kosova ka eksportuar
peshk të gjallë në Maqedoninë
Veriore në sasi të 26 tonelatave
dhe vlerë të 95 mijë eurove. Në
vitin 2019, vetëm në muajin maj,
vlera e eksportit ka qenë 23 mijë
euro, e që është disa herë më e
lartë se në muajt paraprakë",

është theksuar në reagimin për
media. Sipas këtij reagimi, Klubi
i Prodhuesve shpreh
shqetësimin dhe kërkon nga
autoritetet e vendit tonë që të
reagojnë dhe të kërkojnë nga
autoritetet maqedonase ta
rishikojnë edhe një herë
vendimin dhe të tregohen arsyet
e vërteta të këtij ndalimi. 
Njëkohësisht, Klubi i
Prodhuesve ka kërkuar që 
marrëveshjet për tregti të lirë të
zbatohen dhe bllokada të tilla, të
cilat dëmtojnë prodhuesit 
kosovarë, të mos ndodhin në të
ardhmen.

MITROVICË, 225 QERSHOR (ER) - Në
kuadër të realizimit të projek-
teve dhe planeve zhvillimore
në sektorin e bujqësisë dhe
zhvillimit rural, Komuna e
Mitrovicës ka realizuar projek-
tin "Subvencionimi i fermerëve
me koshere bletësh dhe pajisje,
bimë mjekësore aromatike dhe
dredhëz" në bashkëpunim me
Organizatën Caritas-i
Zviceran. Në kuadër të këtij
projekti kanë përfituar gjithsej
19 fermerë dhe të cilëve u janë
dhuruar paketa me pajisje për
bletë dhe dy fermerëve të tjerë
pajisje për bimë mjekësore
aromatike dhe dredhëz. 
Vera e përgjithshme e këtij 
projekti është 44 000 euro, me
ç'rast Komuna e Mitrovicës ka
participuar 35 për qind, 

fermeri 15 për qind dhe
Caritasi Zviceran 50 për qind.
Me këtë rast nënkryetari i
komunës, Faruk Mujka, ka
uruar fermerët përfitues të
këtij projekti, duke thënë se kjo
ndihmesë është një shtysë për
ta që të vazhdojnë të merren
me prodhimin e mjaltës. 
Po ashtu, nënkryetari Mujka ka
theksuar se investimet në sek-
torin e bujqësisë dhe zhvillimit
rural janë një ndër prioritetet e
zhvillimit ekonomik të
Komunës së Mitrovicës.
"Komuna vazhdimisht do të
mbështesë dhe do t'i rrisë
investimet në sektorin e 
bujqësisë, duke i mbështetur
fermerët përmes subvencioneve
dhe grandeve", ka thënë
Mujka.

Komuna e Mitrovicës vazhdon 
mbështetjen për fermerët

FUSHË KOSOVË, 225 QERSHOR (ER) -
Në Komunën e Fushë-Kosovës
të martën është inauguruar sis-
temi i ujit të pijshëm në të cilin
janë investuar rreth gjysmë mil-
ioni euro. Me këtë rast, kryetari i
Komunës së Fushë-Kosovës,
Burim Berisha, ka thënë se ky
është investimi më i madh që
nga pas lufta. Ai ka shprehur
optimizëm se tash e tutje do të
ketë ujë të pijshëm 24 orë.
"Shpresojmë që Fushë-Kosova
do të ketë 24 orë ujë nga kompa-
nia. Ky është një nga sukseset
më të mëdha që nga paslufta",
ka deklaruar Berisha.
Kurse kryeshefi i Ujësjellësit, Ilir
Abdullahu, u ka bërë thirrje
qytetarëve të mos e keqpërdorin

ujin. "Qytetarët e Fushë-
Kosovës e kanë kërkuar këtë dhe
po bëhet punë e mirë. Kemi
nevojë nga qytetarët që të mos e
keqpërdorin ujin", është shpre-
hur ai. 
Ndërsa ministri i Zhvillimit
Ekonomik, Valdrin Lluka, ka
theksuar se shumica e keqpër-
dorimi të ujit bëhet nga kyçjet
ilegale. "Është investim
jashtëzakonisht i rëndësishëm
për vendin, investim rreth gjys-
më milioni euro që përfshinë
rreth 50 mijë banorë, me të
vërtetë investim i qëlluar sepse
investimi nuk është aq i madh
sa është puna e mirë për vendin
dhe qytetarët", ka deklaruar
Lluka.

Fushë-Kosova bëhet 
me sistem të ujit të pijshëm

MALISHEVË, 225 QERSHOR (ER) - Ka vazhduar
mbajtja e zgjedhjeve në fshatrat dhe vend-
banimet e Komunës së Malishevës, ku janë
duke u zgjedhur kryesitë dhe kryetarët e
tyre. Zgjedhjet janë mbajtur në fshatin
Berishë, Fshat i Ri, Shkarashnik, Gollubovc
dhe Plloqicë, ndërsa procesi i zgjedhjeve
është monitoruar nga komisioni komunal
për organizmin dhe mbajtjen e zgjedhjeve

në fshatra dhe vendbanime. 
Në Berishë kryetar i fshatit është zgjedhur
Eshref Berisha, në Fshat të Ri Arton Zogaj,
në Shkarashnik Milaim Thaçi, në Gollubovc
Hasan Morina dhe në Plloqicë Gani Thaçi.
Pjesa dërrmuese e fshatrave të Komunës së
Malishevës tashmë i kanë zgjedhur kryesitë
e reja dhe kryetarët të cilët do t'i përfaqëso-
jnë ata në katër vjetët e ardhshëm.

Prishtinë, 225 qqershor ((ER) -
Kryeministri Ramush
Haradinaj ka pritur të
martën në takim zëvendës-
ministrin e Ministrisë së
Infrastrukturës, Rexhep
Kadriun, me të cilin kanë
diskutuar për modalitetet e
tejkalimit të situatës
emergjente me ujin e
pijshëm për qytetin e
Gjilanit. "Për furnizimin e
rregullt të qytetarëve me ujë
të pijshëm ekzistojnë dy
alternativa, investimi në mbushjen e
ujëmbledhësit të Përlepnicës nga lumi
Krivareka ose nga lumi Llapushnik", ka
thënë Haradinaj pas takimit. Ai ka shtu-
ar se qeveria e vendit me marrjen e
mandatit ka investuar në rindërtimin e

pendës së Përlepnicës, rrjetin shpërn-
darës si dhe impiantin e ujërave të zeza
dhe do të vazhdojë të jetë e fokusuar për
gjetjen e një zgjidhjeje të qëndrueshme
sa i përket ujit të pijshëm për Komunën
e Gjilanit.

Vazhdon zgjedhja e
kryesive dhe kryetarëve
në fshatrat e Malishevës

Qeveria premton zgjidhje
të qëndrueshme për ujë të
pijshëm për Gjilanin

Nga JJakup KKRASNIQI

Që në fillim të këtij shkrimi dua
ta risjell në kujtesë, (koinci-
dencë rastësore apo jo, mbase
edhe jo pa rëndësi, le ta 
vlerësojmë së bashku), se elitat
shqiptare gjithnjë kanë qenë në
shënjestër të eliminimit,
përkatësisht dobësimit deri në
shkatërrim të plotë. Kjo ndodhi
sidomos gjatë dy shekujve të
fundit, duke e lënë popullin
shqiptar si peshkun në rërë.
Eliminimin e elitave shqiptare e
pati filluar Perandoria Osmane
që para Masakrës së Manastirit,
në vitin 1830, një ekuivalencë
kjo e pogromit ndaj hebrenjve
në Rusi, i njohur botërisht, dhe
që ka vazhduar deri në nëntorin
e vitit 1912, kur Shqipëria u
pavarësua pas shekujve robërie.
Eliminimi i elitës, respektivisht
elitave shqiptare, nisi edhe pas
pavarësisë, sidomos atëherë kur
Qeveria e Ismail Qemalit u
detyrua të dorëhiqej. Me atë
dorëheqje u eliminua klasa e
pavarësistëve, e luftëtarëve të
dalluar për kombin e shtetin
shqiptar. Shumë prej tyre kishin
shkrirë pasuri e katandi për liri e
pavarësi, për shqiptari e
Shqipëri të të gjithë shqiptarëve.
Historia na tregon se, për fat të
keq, eliminimi i elitave atd-
hetare shqiptare vazhdoi edhe
gjatë dhjetëvjeçarit të dytë të
shekullit XX. Ky eliminim i eli-
tave vazhdoi dhe u thellua pas
vitit 1925, kur në pushtet, me
ndihmën e qeveritarëve serbë e
grekë u kthye Ahmet Zogolli. Ai

eliminoi sidomos dy kategoritë
më të nevojshme për kombin:
luftëtarët më të dëshmuar për
komb e atdhe dhe intelektualët
më të mëdhenj të kohës. Shumë
prej tyre u vranë brenda e jashtë
atdheut, si Luigj Gurakuqi e
Hasan Prishtina, si dhe shumë
të tjerë, si Fan. S. Noli, morën
rrugën e ikjes nga atdheu, për të
cilin kishin sakrifikuar shumë.
Kjo ishte ikje për t'i shpëtuar
vdekjes e dikush mund ta
quante "ikje nga liria"! Ata që i
shpëtuan eliminimit a ikjes u
harruan ose u dhanë pas gotave
të rakisë. Rasti më eklatant i
kësaj forme eliminatore ishte
poeti e luftëtari Mihal Grameno.
Ndërsa në hapësirat shqiptare të
mbetura jashtë Shqipërisë, në
Jugosllavi, Serbi e Greqi, elimin-
imi i elitës shqiptare nuk është
ndërprerë asnjëherë pas vitit
1913. Në fakt, politikat e këtyre
të fundit ishin politika gjenoci-
di, pasi kishin për qëllim shuar-
jen e tërësishme ose të
pjesshme të shqiptarëve si
komb.
E keqja vazhdoi në këto për-
masa edhe pas Luftës së Dytë
Botërore; madje deri në ditët
tona eliminimi i elitave intelek-
tuale të krijuara me shumë
mund, vështirësi e investime,
çuditërisht si një mallkim "bib-
lik", nuk pushoi asnjëherë!
Periudha e komunizmit edhe
pse krijoi elita të shumta në
shumë fusha të jetës intelek-
tuale, profesionale, kulturore,
shkencore e artistike, u tregua
shumë e dhunshme dhe elimi-
natore ndaj shumë elitave kom-
bëtare të krijuara para Luftës së
Dytë Botërore. Vetëm dekada e
fundit e shekullit XX do të sillte
një frymë të re politike e
demokratike, edukative, kultur-
ore e humanitare nga politika e
re shtetërore. Në këtë politikë të

quajtur demokratike, elitat
intelektuale, shkencore e artis-
tike të kombit do të kishin një
rol më me ndikim. Por kjo nuk
ndodhi dhe ato u lanë në har-
resë nga politikanët e zhdërvjel-
lët (të majtë e të djathtë), të
rrethuar nga puthadorët e tyre.
Këta të fundit, bashkë me shefat
e tyre janë zhurmuesit dhe shur-
dhuesit e çdo mendimi apo
ideje të kundërt, sidomos bren-
da përbrenda "partive" të tyre.
Kjo që u tha jo vetëm që nuk
ndodhi në dekadën e fundit të
shekullit XX, por nuk është duke
ndodhur as në fund të dekadës
së dytë të shekullit XXI. Dhe kjo
shëmti nuk është duke ndodhur
vetëm në një hapësirë të
kufizuar të kombit tonë, por në
të gjithë hapësirën tonë kom-
bëtare, ku ka organizim politik e
shtetëror dhe ky fakt dhemb
shumë. Intelektualë të
ndryshëm, shkencëtarë,
shkrimtarë, artistë, mjekë, gjyq-
tarë dhe ekspertë të shumtë,
sidomos ata që kanë kredo
intelektuale e profesionale, kanë
mbetur vrima e fundit e kavallit,
siç thotë një fjalë nga urtia e
pasur e popullit. 
Kaosi i përgjithshëm ka mbulu-
ar hapësirën tonë kombëtare,
kaos që po bren dhe po rrezikon
shumë të ardhmen e kombit.
Kjo si pasojë, sepse hapësira
shqiptare po qeveriset nga fuqia
e muskujve dhe jo nga mendja e
dijes dhe e përgjegjësisë
drejtuese. Mbase kjo është
pasojë, se zgjedhjet në hapësirat
tona kombëtare në këto njëzet-
tridhjetë vitet e fundit nuk kanë
qenë zgjedhje të lira, të drejta e
demokratike, prandaj jemi në
një udhëkryq të madh. Nuk
mund të ketë zgjedhje të lira e
demokratike, aty ku "zgjedhjet"
partiake janë autoritare apo
"zgjedhje" me grushte e karrige.

Në të dyja rastet shurdhohet
debati dhe mendimi intelektual.
Për çudi këto veprime aspak
demokratike, intelektuale e
njerëzore merren si shembuj
pozitivë, sidomos autoritarizmi
i individit. Kjo qasje tregon
shkallën e lartë të mjerimit tonë
intelektual; tregon mungesën e
integritetit e të dinjitetit të njeri-
ut tonë e sidomos të atyre që
shiten si mbrojtësit e
demokracisë!
Gjatë gjithë këtyre viteve ne nuk
kemi parë drejtues politikë,
kryetarë shteti a kryeqeveritarë,
që ofrojnë në trupat këshilluese
njerëz me integritet politik,
intelektualë apo ekspertë të
ndryshëm, që dinë e duan të
këshillojnë si të merren
vendimet e si të qeveriset vendi.
Por të gjithë kemi parë se si i
afrojnë njerëzit pa asnjë përvojë
qeverisëse, madje në ndonjë
rast, dhe jo rrallë, në kabinete të
ndryshme të qeveritarëve sjellin
individë sa për t'u dhënë një
pagë mujore apo për t'u bërë një
zgjidhje sociale. E këta njerëz jo
pak herë bëhen deputetë, min-
istra e zëvendësministra.
Kështu vendi nuk qeveriset,
madje kështu as nuk admin-
istrohet! Ndoshta qeveritarët
tanë janë të gjithëdijshëm,
magjistarë sui generis!
Historia e qeverisjeve të suk-
sesshme ka treguar se drejtues
apo qeveritar i suksesshëm
është ai, që nuk është i gjithëdi-
jshëm, por që di të afrojë rreth
vetes njerëz profesionistë e me
integritet. Ndërsa te ne, të
"gjithëdijshmit" që merren me
çdo gjë, në fakt nuk merren me
asgjë!
Kjo po ndodh edhe te drejtuesit
e shteteve tona, të cilët merren
me gjithçka, por jo me atë për të
cilën janë caktuar të bëjnë: ta
qeverisin vendin për mirëqe-

nien e kombit. Edhe këtë nuk
janë duke e bërë.
E gjithë kjo është pasojë, se në
shoqërinë shqiptare mungon
debati elitar, ku secili është
"mbret më vete apo shah në
veti", siç thotë populli ynë i urtë!
Këtu secili mund të bëhet
kryetar shteti, kryeministër apo,
e pakta, deputet a ministër!
Ndoshta "shkopi është vendo-
sur ulët" dhe secili mund ta
kapërcejë atë!
Një qeverisje që nuk respekton
elitat e veta, duke i goditur,
dobësuar apo shkatërruar ato,
në fakt do t'i kthehet si
bumerang fatit të tyre. Viteve të
fundit këtij fenomeni i është
kontribuar edhe me injorimin
nga më të fortët, por edhe me
vetënënshtrimin e qyqarëve.
Kujdes! Kujdes! Kujdes duhet të
keni të gjithë ju, kushdo që jeni
e ngado që jeni, që po mbësht-
esni autoritarizmin e individit,
"njëshit", e jo vendimin e organ-
eve të zgjedhura, qofshin ato
partiake apo shtetërore (Qeveri,
Kuvend e Drejtësi), duhet ta dini
se nuk po mbështesni forcimin
e shtetit të së drejtës, por
vazhdimin e agonisë e të
mjerimit intelektual dhe
ekonomik në shoqërinë tonë!
Peshqit rendin pas karremit, por
përfundojnë në grep.
Me këtë formë e nivel të mjerim-
it të shpërfaqur në debatin e
këtyre ditëve, zhvillimi i
demokracisë dhe ndërtimi i
shtetit të së drejtës në Kosovë
janë tepër larg!
Përpiqem ta kuptoj zhurmimin
e shurdhimin e mendimit elitar
në rrjete sociale, portale e medie
të tjera private a qeveritare, në
parti a partiçka politike, por
është vështirë të kuptohet hes-
htja aty ku duhet të ketë elitë
intelektuale apo akademike!
Ose, mbase, shqiptarëve as në
këtë shekull nuk u duhet mendi-
mi elitar!

PRIZREN, 225 QERSHOR (ER) -
Universiteti "Ukshin Hoti"
në Prizren të martën ka
arritur marrëveshje
bashkëpunimi me OJQ
FINQ. Marrëveshjen
përkatëse e kanë nënshkru-
ar rektori i UPZ-së, prof.
asoc. dr. Ismet Temaj dhe
Nexhmendin Ramadani,
drejtor i OJQ FINQ. Në bazë
të kësaj marrëveshje UPZ-ja
do të shfrytëzojë një sipër-
faqe prej dy hektarësh të
kësaj organizate për
Kopshtin Botanik për nevo-
ja të Fakultetit të Shkencave

të Jetës dhe Mjedisit deri në
krijimin e kopshtit botanik
në bashkëpunim me
Komunën e Prizrenit, ndër-
sa UPZ do t'i ofrojë
mbështetje kësaj organizate
me ekspertiza të ndryshme
dhe shfrytëzimin e labora-
torëve dhe hapësirave të
FShJM-së. Në takim ishin
edhe Dekani i Fakultetit të
Shkencave të Jetës dhe
Mjedisit, prof. asoc. dr. Isuf
Lushi dhe shefi i Programit i
Shkencave të Pyjeve dhe
Mjedisit, prof. ass. dr. Faruk
Bojagji.

UPZ-ja arrin marrëveshje me OJQ FINQ-i për krijimin
e kopshtit botanik për nevoja të FShJM-së

ELITAT SHQIPTARE 
GJITHNJË NË SHËNJESTËR 



ANKARA, 225 QERSHOR -Në paraqitjen
e tij të parë në publik pas humbjes
së partisë së tij në zgjedhjet e
përsëritura për kryetarin e
Bashkisë së Stambollit, presidenti
turk Rexhep Tajip Erdogan u
zotua të martën se do të nxjerrë
mësime dhe do të bëjë disa 
rregullime bazuar në "mesazhin e
dhënë nga populli". Duke iu 
drejtuar ligjvënësve të partisë së tij
në Parlament, Erdogan e uroi
përsëri kandidatin e opozitës,
Ekrem Imamoglu, i cili fitoi 54.21
% të votave në zgjedhjet e së dielës
për kryetarin e Bashkisë së
Stambollit.

Erdogani e pati përgëzuar më parë
Ekrem Imamoglun me një postim
në "Twetter".
Rezultatet e zgjedhjeve të së dielës
shënuan një humbje të rrallë elek-
torale për Erdoganin dhe partinë
me prirje islamike që udhëhiqte
prej vitesh Bashkinë e Stambollit,
qyteti më i rëndësishëm i Turqisë.
Kjo ishte, gjithashtu, një goditje
personale ndaj Erdoganit, fuqizimi
i të cilit në politikën turke filloi me
zgjedhjen e tij kryetar bashkie, 25
vjet më parë.
Duke folur për gazetarët, kryemi-
nistri turk tha se nuk do të përjash-
tonte një riorganizim të qeverisë

pas disfatës të së dielës. 
Zgjedhjet e përsëritura të së dielës
në Stamboll u mbajtën, pasi partia
në pushtet e kundërshtoi rezultatin
për shkak të dyshimeve për parreg-
ullsi dhe Komisioni Zgjedhor 
anuloi rezultatet dhe mandatin e
Imamoglu pas 18 ditësh. 
Në votimet e së dielës, Ekrem
Imamoglu fitoi me një dallim prej
800 mijë votash, krahasuar me një
dallim prej 13 000 votash që pati në
votimin e parë. Fitorja e tij elektrizoi
partinë laike të opozitës, që ka
kaluar pothuajse dy dekada në
opozitë, qëkur Rexhep Tajip
Erdogan forcoi pushtetin e tij.

Erdogani tthotë sse ddo ttë nnxjerrë mmësime nnga hhumbja nnë SStamboll

MANAMA, 225 QERSHOR - Palestinezët
dhe mbështetësit e tyre kanë
protestuar kundër konferencës
dyditore në Bahrejn, ku Shtetet e
Bashkuara prezantuan planin e
tyre për paqe në Lindje të Mesme.
Presidenti amerikan Donald
Trump e ka quajtur planin e kri-
juar nga dhëndri i tij, si mar-
rëveshja e shekullit për
palestinezët. Nuk është ende e
qartë nëse plani ekonomik ka
mundësi që të zbatohet pa një
zgjidhje politike më parë.
Palestinezët e kanë bojkotuar

Uashingtonin qëkur presidenti
Trump njohu Jerusalemin krye-
qytet të Izraelit në vitin 2017.
Protestuesit marshuan të hënën
në Bregun Perëndimor, një ditë
përpara konferencës së orga-
nizuar nga ShBA-ja për Lindjen e
Mesme, në kryeqytetin e
Bahrejnit, Manama. 
Mijëra përkrahës ishin edhe në
rrugët e kryeqytetit të Marokut,
Rabat. "Shtetet, individët, qeveritë
dhe institucionet që marrin pjesë
në konferencë kanë zgjedhur
kampin e tradhtarëve", thotë një

protestues.
Edhe midis vetë vendeve pjesë-
marrëse ka opinione të ndryshme
për takimin, që njihet edhe si
"Paqe drejt begatisë" . 
Arabia Saudite, Katari, Emiratet e
Bashkuara Arabe, Egjipti, Jordania
dhe Izraeli kanë konfirmuar
pjesëmarrjen, por nuk kanë dër-
guar zyrtarët e tyre më të lartë. 
ShBA-ja përfaqësohet nga sekre-
tari i Thesarit, Steven Mnuchin
dhe dhëndri i presidentit Trump,
Jared Kushner, që është edhe
hartues i planit.

Palestinezët bbojkotojnë kkonferencën ee SShBA-ssë ppër LLindjen ee MMesme 

UASHINGTON, 225 QERSHOR - Beteja
për zgjedhjen e kandidatit 
presidencial të Partisë
Demokrate fillon këtë javë, me
debatin e parë të atyre që do të
jenë debate mujore mes 
kandidatëve përpara zgjedhjeve
paraprake në fillim të vitit të
ardhshëm. Debatet e para do të
mbahen të mërkurën dhe të
enjten, në të cilët do të paraqiten
dhjetë konkurrentë të ndryshëm
çdo natë që konkurrojnë për të
fituar të drejtën për t'u përballur
me presidentin Donald Trump
në nëntor të vitit 2020. 
Mund të jetë kampi më i
ngarkuar demokrat i të gjitha
kohëve, i udhëhequr tani nga
ish-nënpresidenti Joe Biden.
Argumenti i Bidenit është se ai
është kandidati më i fortë për t'u
ndeshur me presidentin Donald
Trump vitin e ardhshëm, ka
njoftuar voa. "Shpresoj të jem i
emëruari juaj dhe do të punoj sa
të mundem për ta marrë
mbështetjen tuaj. Por, ju them se
cilido që të jetë kandidati
demokrat, ne duhet të qëndro-

jmë së bashku dhe të zgjedhim
një president demokrat të
Shteteve të Bashkuara të
Amerikës!", tha ai.
Ditët e fundit Bideni është 
sulmuar se ka mbrojtur punën e
tij të gjatë kohë më parë me dy
senatorë që mbështesnin ndar-
jen raciale, potencialisht duke
hapur një betejë të re për të.
Pas Bidenit në anketa është sen-
atori i Vermontit, Bernie Sanders
dhe senatorja e Massachusetts,
Elizabeth Warren, e cila është
ngritur me shpejtësi. "Kjo është
demokracia. Të kesh mundësi të
dalësh të takohesh me njerëzit
dhe të kesh shansin të flasësh
për vizionin që ke për Amerikën.
E dini se nuk mjafton vetëm t'i
thuash 'jo' Donald Trumpit", tha
ajo.
Pete Buttigieg, dikur kryetar pak
i njohur i bashkisë së South
Bendit, në Indiana dhe senatorja
e Kalifornisë, Kamala Harris,
janë në nivelin e kandidatëve që
gëzojnë mbështetje të lartë. 
Një grup i madh i pretendentëve
të tjerë demokratë vazhdon të

mbetet prapa, duke shpresuar ta
marrë vëmendjen e duhur
përmes një performance të mirë
në debat. 
Debatet shënojnë një kthesë në
fushatë, thotë analisti Kyle
Kondik. "Mendoj se debatet janë
bërë ngjarjet kryesore të sezonit
të zgjedhjeve paraprake,
veçanërisht pasi janë të gjithë
këta kandidatë nga i gjithë vendi
që shkojnë në disa nga shtetet
kryesore të zgjedhjeve para-
prake dhe pothuajse në të gjithë
vendin. Por, në të vërtetë, nuk
kemi ndonjë votim deri në fillim
të shkurtit të vitit të ardhshëm",

tha ai.
Kandidatët do të jenë nën pre-
sion për të bërë përshtypje sa më
shpejt, thotë eksperti Larry
Sabato. "Do të ketë katër, pesë
apo gjashtë kandidatë që do t'i
gjejnë fjalët e duhura, sulmet e
duhura ndaj njëri-tjetrit apo
ndaj presidentit Trump për ta
tërhequr vëmendjen. Ata do të
jenë ata që do t'i fitojnë nga
debatet. Të tjerët mund të
humbasin mbështetje dhe
donatorë", tha Sabato.
Presidenti Trump ka të ngjarë
të jetë pika qendrore e sulmit
në debatet e demokratëve dhe

ai tashmë mezi pret të përballet
me kandidatët demokratë.
"Kundërshtarët tanë radikalë
demokratë janë të nxitur nga
urrejtja, paragjykimet dhe
zemërimi. Ata duan t'ju
shkatërrojnë dhe ta shkatërro-
jnë vendin tonë siç e njohim. E
papranueshme. Nuk do të
ndodhë", tha Trumpi.
Elizabeth Warren është kandi-
datja kryesore në debatin e
parë (e mërkurë), ndërsa
Bideni, Sandersi, Buttigiegi dhe
Harrisi do të jenë të gjithë në
skenë në natën e dytë të debatit
të enjten. 

Kampi demokrat, gati për garën 
presidenciale brenda partisë

Debatet e para do të mbahen të mërkurën
dhe të enjten, në të cilët do të paraqiten
dhjetë konkurrentë të ndryshëm çdo natë që
konkurrojnë për të fituar të drejtën për t'u
përballur me presidentin Donald Trump në
nëntor të vitit 2020

RESMIJE KKRYEZIU

Gjatë jetës ballafaqohemi me
gëzime dhe hidhërime. 
Nëse gëzimet na përsëriten
mësohemi me to dhe nuk dimë
ta çmojmë vlerën që ka një
buzëqeshje, një fjalë e mirë, një
përkëdheli. Dhembja e
përsëritur na topitë dhe nga
tretja e ngopur nuk mund ta
përballojmë atë dhe e bindim
veten ta harrojmë, ta fshijmë
nga kujtesa atë që na ka lënd-
uar dhe, atëherë, fatkeqësisht,
dhembjet na ripërsëriten.
Me romanin "Lodrimi i madh i
vdekjes" Kristaq F. Shabani
arrin që, duke e personalizuar
dhembjen me personazhe
reale, këtë dhembje ta bëjë të
përbotshme. 
Këta njerëz që janë bartës të
dhembjes së tyre reale, kështu
si janë paraqitur në këtë vepër,
ata nuk janë më personazhe,
por duke qenë pjesë e dhembjes,
dhembje që nuk është më
vetëm e tyre, shndërrohen në
bartës të dhembjes, ndër
njerëzit, kohët dhe meridianët
duke e shndërruar dhembjen e
tyre në dhembje të të gjithëve.
Kjo formë e të shkruarit sado që
i zgjeron horizontet e përjetimit
letrar, duke ua veshur petkat e
bashkëkohësisë dhe të kohëve
që do të vijnë, faktin jetësor e
shndërron në artefakt letrar
dhe për ne që e njohim këtë
realitet, i besojmë asaj që 
lexojmë, ndërsa ata që janë
jashtë këtij qarku të cilit ne i
takojmë, këto fakte, edhe pa
ditur që janë realitet, si realitet
do t'i pranojmë. Dokumentet
historike që janë dëshmi e 
ravijëzimit të shtigjeve të krijimit
neve na përkujtojnë se ajo çka
ka ndodhur me shqiptarët e
Kosovës në fundshekullin e
njëzet s'është rastësi, apo
çmenduri e një individi, por
platformë vrastare e politikave
sa antishqiptare aq edhe 
antinjerëzore. Se kush tha se
Hegeli kishte thënë: "Nëse nuk
pajtohemi me fakte - vaj halli
për faktet". Autori Kristaq F.
Shabani na përkujton me një
ftohtësi se vetëm duke i 
vlerësuar faktet nga e kaluara
duhet të nxjerrim mësime për
të sotmen dhe për të ardhmen.
"Lodrimi i madh i vdekjes"
është roman që është realizuar
mbi përvojën e romanit mod-
ern dhe postmodern, që është

menduar, para së gjithash, si
mjeshtri e kombinuar, si një lloj
i veçantë që bashkon strukturat
letrare dhe joletrare në një
shprehje artistike gjuhësore, të
bazuar në mundësitë e paku-
fishme të kombinimeve të ele-
menteve të ndryshme, reales
dhe joreales, faktit dhe materi-
alit të stisur. 
Stili i tij letrar nuk është një
gjerdan i zbukuruar, por gjuhë
që, në vend se të na kënaqë, na
detyron të mendojmë. Kjo
vepër mund të cilësohet si
vepër postmoderne, në shtratin
e së cilës rrjedhin në mënyrë të
barabartë format e ekstremit
stilistik pluralist, ku pa ngurrim
luhet me zhanre, duke i ndër-
lidhur shenjat e ndryshme
semiotike në tërësinë letrare.
Ky përkufizim stilistik nuk e
pengon lexuesin dhe nuk
kërkon nga ai që për ta lexuar
dhe kuptuar këtë vepër që të
jetë njohës i shtigjeve
bashkëkohore të letërsisë -
përkundrazi, pikërisht kjo
formë e të shkruarit atë e bën
bashkëpjesëtar, dëshmitar të
fakteve të pakontestueshme që
u kanë ndodhur të tjerëve,
pavarësisht a janë ata
bashkëkohës të personazheve
që janë subjekte të vërtetë të
atyre fakteve apo lexues të pan-
johur dhe të painformuar për
ato fakte që janë objekt i kësaj
vepre. Kjo mënyrë e të shkruar-
it i fshin kufijtë e kohës dhe
hapësirës duke u bërë pjesë e
gjithë njerëzimit dhe përmbajt-
je e ndërgjegjes njerëzore,
pavarësisht ku gjenden ata.
Në fillimet e këtij romani që
s'është roman, tregimi që
s'është tregim, vepër shkencore
që nuk është vepër shkencore,
e që prapë ngjason të jetë me
karakteristika të të gjitha atyre
që u thanë se nuk u takon,
çuditërisht në vete ka shumëç-
ka që i përkufizon kufijtë dhe
logjikën apo jologjiken e ekzis-
tencës njerëzore; ballafaqohe-
mi me reflektime që secili veç e
veç dhe të gjithë bashkërisht na
ndërgjegjësojnë për huqet dhe
sukseset e shtegtimit të njeriut
nga stadet më të ulëta të civi-
lizimit deri te paroksizmi i poli-
tikës, nebulozat e filozofisë. Në
të gjithë këtë tentativë të
zbërthimit të kuptimeve të
dritëhijeve të ekzistencës njerë-
zore qëndron etaloni themeltar
i gjakimit për harmoni. Kjo har-
moni që niset nga shtatër-
rokëshi muzikor që nis e për-
fundon me bazën e penta-
gramit, sikur lypset që në këtë
thjeshtësi përmbajtjesore, e në
të njëjtën kohë qetësi universi,
të kërkohet vendi për rriten dhe
ruajtjen e gjenit tonë kombëtar
që u bëri ballë vorbullave his-

torike gjithmonë duke e pasur
parasysh pyetjen, ku ishim, a
ishim vërtet pjesë e këtij amal-
game njerëzore që ndër shekuj
ndërroi ngjyrë duke u përzierë
me kultura që si lumenj na vër-
shuan. Ku nisi dhe ku u tret dhe
prapë u ngjall ai fill i humbur
në mugëtira të kohëve në
kërkim të vendit të merituar në
agimet e civilizimeve. Sa plago-
ma apo shekuj drite u larguam
nga shtegu fillestar - janë dile-
ma që drithërojnë në faqet e
këtij libri të çuditshëm të
autorit Kristaq F. Shabani. 
Të gjitha këto pyetje së bashku
nuk japin shpjegime, por na
qëllojnë si flakë rrufesh duke na
detyruar të mendojmë se: kush
ishim, ku ishim, kush jemi dhe
kah po shkojmë. A mos kemi
humbur? A mos e kemi gjetur
vetveten në një vend të njëjtë e
prapë ndryshe? Të gjitha këto
janë pyetje që nuk ofrojnë
përgjigje, tundime që na dety-
rojnë të reflektojmë për veten
tonë nëse nuk dëshirojmë të
humbim ndër rrudha, hone të
harresës së historisë. Këto valë
shqetësimi, që si oqean i tër-
buar i mbamendjes njerëzore e
rrahin autorin, duke e përpla-
sur, por duke mos e vrarë, sikur
kanë qëllim që ai shqetësim të
bartet te lexuesi dhe, siç thotë
filozofi spanjoll Miguel de
Unamuno: "Populli im, të dua
aq shumë sa, me kënaqësinë
më të madhe, do të ta hapja
zemrën dhe në të do të të fusja
kripë që kurrë të mos jesh i
qetë". Kripa e veprës së Kristaq
F. Shabanit faqe pas faqe na i
përplas para syve të vërtetat që
sa të lëndojnë aq të detyrojnë
t'i hapësh sytë në kërkim të së
vërtetës. Krijuesi nuk jep
përgjigje, ai shpalos tema të
cilat ngrehin pyetje që secili
nga ne duhet ta gjejë përgjigjen
e vet.
Kjo materie edhe emërtimin e
ka të çuditshëm, "Lodrimi i
madh i vdekjes", neoroman
dramë. Pikërisht ky emërtim
është udhërrëfyes drejt
shpalosjes së mistereve të
ekzistencës njerëzore në
përgjithësi dhe kombëtares në
veçanti. Kjo formë e shprehjes
sikur lë mundësi që pa humbur
nga kuptimi, romani të lexohet
qoftë nga gjysma, qoftë nga fil-
limi, për arsye se ashtu si
përsëritet shtatë notesi
muzikor, përsëritet edhe jeta e
njeriut që modifikohet me pak,
e ajo "pakës" në jetën e njeriut
mund të prodhojë sa shumësi
qoftë të mira qoftë të këqija.
Kjo formë e të shkruarit nuk
kërkon pëlqim apo nuk ka
synim pëlqimin. Kjo vepër
synon të na shqetësojë dhe nga
ky shqetësim intelektual, të na

shtyjë në aventurën e zbulimit
të së vërtetës, sa për qenien
njerëzore aq edhe për vetën
tonë.
Emrat që përdoren në këtë
vepër kanë rastisur të jenë të
vërtetë. Emrat e atyre që kanë
pësuar në këtë rrugëtim të gol-
gotës shqiptare, i dinë famil-
jarët e njerëzve të përmendur,
qofshin ata të gjallë apo që
kanë pësuar. Për lexuesit që
nuk i njohin këta emra nuk
kanë ndonjë kuptim të madh,
por përjetimet e tyre e bartin
emrin ee tyre. Dhe, siç thotë
Zhak Derrida në studimin e vet,
nga "Levi Strosi deri te Rusoi":
"Emri shëmbëllen shenjën për
njohje. Gjatë identifikimit të të
tjerëve, gjegjësisht duke i klasi-
fikuar ata, ne e bëjmë edhe
klasifikimin dhe identifikimin e
vetes sonë". Në këtë vepër,
emrat e përveçëm, qofshin ata
burra apo gra, dallojnë; e për-
bashkëta e të gjithë atyre është
dhembja, flijimi apo qëndresa.
Pse autori i përmend emrat?
Sado që këta emra janë të
vërtetë për ata që e njohin
ngjarjen dhe mjedisin ku ajo
ngjarje ka ndodhur, për lexuesit
që njihen për herë të parë me
këtë ngjarje, emri është edhe
një vulë në përforcimin e faktit
për të cilin bën fjalë ngjarja.
Edhe kjo mënyrë e shprehjes të
së vërtetës është e mirëqenë në
kuadër të formës së përzgjed-
hur të trajtimit të kësaj materie
letrare. Përdorimi i emrave të
vërtetë të njerëzve përputhet
me metodën e postmodern-
izmit, ku pjesë dhe ngjarje nga
historia trupëzohen në vepër si
pjesë të romanit.
Gjatë leximit të veprës
"Lodrimi i madh i vdekjes" na
përkujtohet ndjeshmëria që
lindet nga leximi i veprave të
antikes greko-romake. Ngjarjet
që në të kaluarën e historisë së
njerëzimit kanë lënë gjurmë të
pashlyeshme në histori dhe
kujtesën e njerëzimit ngjasojnë
me ngjarjet që janë subjekt i
kësaj vepre. Luljeta Sharani
është një Hekubë e kohës sonë
dhe jo vetëm aq, por shumë më
e fuqishme se Hekuba e Trojës,
gruaja e Prijamit, nëna e
Hektorit të vrarë. Vaji i saj që në
letërsinë botërore çmohet si një
artikulim sublim i dhembjes së
nënës për të birin e vrarë në
luftë është më pak i fuqishëm
se dhembja e Luljeta Sharanit.
Hektori kishte mundësi të
luftojë për jetën e tij. Të bijtë
dhe bashkëshorti i Luljeta
Sharanit nuk e patën atë
mundësi dhe pikërisht ekzeku-
timi i tyre rëndon shumë më
tepër se vdekja e një luftëtari
në fushëbetejë. Ne nuk i kemi
njohur këta personazhe pikër-

isht pse ishin njerëz të rën-
domtë që e kishin vetëm një faj
- fajin se janë shqiptarë dhe se
janë të gjallë. Ballafaqimi me
një faj të këtillë, për sa mund të
jetë faj të jetosh dhe të jesh ai
që je, e spikatë egërsinë e
vrasësve që e kishin humbur
njerëzoren. Për ata, që nuk i
kanë njohur këta njerëz, vikti-
ma të pafajshme, tmerri se
pafajësia e tyre u ka sjellë vdek-
jen, është tmerr i pafund.
Pikërisht kjo ngjarje e përku-
fizuar në këtë mënyrë dhe këtë
formë, synon dhe ia arrin që t'i
tejkalojë caqet e hapësirës
fizike ku ka ndodhur kjo, duke
u bërë lament për viktimat e
pafajshme dhe klithmë e
fuqishme në mbrojtje të njerë-
zores dhe akuzë e pashlyeshme
për të gjithë ata që, ndonëse e
kanë humbur njerëzoren, pre-
tendojnë të qeverisin me të
tjerët, pavarësisht se në ç'vend,
pavarësisht se në ç'kohë. Duke
i stigmatizuar vrasësit autori
nuk e mbron vetëm familjen
Sharani, po të gjithë ata që
kanë qenë viktima vetëm e
vetëm se kanë qenë gjallë dhe
shqiptarë, i mbron edhe të
gjitha viktimat që janë apo
mund të jenë në botë ku mizo-
ria e jonjerëzores e lufton
njerëzoren. 
Në këtë vepër, që është një
vepër që i shqyen kufijtë e
romanit tradicional, idenë e tij,
përkushtimin për mbrojtje të
njerëzores e mbështesin qoftë
fjalimet e Klintonit dhe të
Blerit, që u paraprijnë shpë-
timtarëve lidhur me luftën e
Kosovës, qoftë shkrimet e
Naxhije Doçit, Aristidh P. Kolja
të gazetarit Kristos Telidhis,
apo kolonelit Hajro Limaj e
shumë dokumente të tjera që
janë pjesë përbërëse e këtij
libri ngaqë, në këtë luftë për
mbrojtje të njerëzores, nuk
është vetëm autori i këtij libri,
por janë të gjithë ata që në
veprat e tyre, qofshin ato të
vogla apo të mëdha, pulson
ideja e mbrojtjes së njerëzores. 
Nëna Terezë thotë: "Për ta
mbrojtur oqeanin duhet ta
shpëtojmë pikën e ujit", apo si
e nis Hemingueji romanin e vet
Për kë bien kambanat: "Nëse
një njeri vdes, njerëzimi është
më pak për një njeri e, duke
qenë ti pjesë e njerëzimit, me
atë njeri vdes një pjesë jotja,
prandaj mos pyet për kë bien
kambanat", mos pyet për kë
këndohen sallat nga minaret e
xhamive. Ato kambana dhe ato
salla bien për ty dhe këndohen
për ty njeri. 
Nëse duam të jemi njeri, nëse
duam jetën ta bëjmë më njerë-
zore, të mundohemi që të ketë
sa më pak kambana të vdekjes.

DHEMBJA INDIVIDUALE 
E PËRBOTSHME



14 E MËRKURË, 26 QERSHOR 2019 MEDIALE

PESHORJA
Duhet

t'iu
përkush-

toheni më
shumë 

personave që ju duan
dhe që ju doni. Krijoni
hapësirat e nevojshme

për ta.

AKREPI
Sot duhet

të 
rregulloni
punë me

një pjesëtar
të familjes suaj. Keni

bërë një gjest që atij s'i
ka pëlqyer.

SHIGJETARI
Sot do të
ndryshojë

optika
juaj mbi

persona të
caktuar. Ngjarjet 

e fundit kanë treguar që
ndonjëherë 
paragjykoni.

BRICJAPI
Keni

lënë të
kalojë

shumë
kohë dhe

një çështje që ju
shqetësonte tani është
kthyer në një problem

serioz.

UJORI
Po 

plani-
fikoni të

nisni një
biznes me

persona që nuk i njihni
mirë. Të gjithë rreth

jush kanë dyshime për
këtë gjë.

PESHQIT
Keni një
ditë të
tërë 
në

dispozicion
për të reflektuar sot dhe
për të menduar se çfarë

do të bëni në ditët në
vijim.

DASHI
Ndiheni
skllevër

të rutinës
tuaj të

përditshme
dhe sot do të bëni të

pamundurën të shpëtoni
prej saj. Do ta gjeni
zgjidhjen me sukses

gjatë pasdites.

DEMI
Jeni

miqësuar
shumë
me një

person që
para pak kohësh ka
qenë armiku juaj i

betuar falë një situate
që nuk e keni
parashikuar.

BINJAKËT
Imazhi i
vetes që
po shihni

në
pasqyrë sot

është i lodhur dhe i
pamotivuar. Duhet ta

gjeni forcën të ngriheni
dhe të reagoni.

GAFORRJA
Edhe

pse sot
do të

punoni
me njerëz

të ndryshëm nga ju sa i
përket karakterit, do të

shikoni që do të gjeni të
përbashkëta.

LUANI
Ditën e
sotme

mund ta
kaloni
duke 

rregulluar marrëdhëniet
me personin që do të
jetë në të ardhmen në

krahun tuaj.

VIRGJËRESHA
Sot
jeni

mbin-
garkuar

dhe nuk keni mundësi 
të krijoni hapësira 
për të takuar një 

mikun tuaj.

Një video është shpërndarë në rrjetet sociale
ku shihet një sorrë e cila ngjan si gorillë. Kjo
sorrë ka shkaktuar shumë debat dhe bujë në
rrjetet sociale. Pamjet u filmuan në Nagoya,
Japoni dhe duket sikur sorra mbahet nga
krahë të fuqishëm. Një kërkues i Universitetit
të Uashingtonit tregon se kemi të bëjmë me
reflekset e diellit. Kur zogjtë ndalojnë, krahët
i nxjerrin përpara duke fshehur këmbët. Në
momentin kur është filmuar nga kamerat
zogu ka qenë duke ndryshuar pozicion dhe
krijon përshtypjen se nuk ka këmbë.

E  rrallë

Sorra qqë nngjan mme
gorilla ppo ççmend
internetin

FOTO E DITES

Djali:  Babi, cili është dallimi ndërmjet fjalëve
"pa para" dhe "badihava"?
Babai: Është e thjeshtë. Për shembull, ti e ke
kryer shkollën e mesme pa para, por ke shkuar
atje badihava.

Anija shqiptare "Butrinti" duke kryer manovra për furnizimin me
karburant në det me fregatën gjermane "Hessen" në Detin Egje.

E jashtëzakonshme

B A R S O L E TA  E  D I T Ë S

Ne ora 16:00 (vikendit ne ora
14:00 dhe 16:00) 

“THE SECRET LIFE OF
PETS 2” 3D

I Animuar/Aventurë/Komedi; 1 ore 26 min
Rolet: Kevin Hart, Tiffany Haddish, Harrison Ford, Patton
Oswalt, Eric Stonestreet, Jenny Slate, Lake Bell, Hannibal

Buress, Nick Kroll, Dana Carvey, Ellie Kemper, Pete Holmes,
Garth Jennings, Bobby Moynihan

Regjia: Chris Renaud and Jonathan Del Val

Ne ora 18:00 
“X-Men; Dark Phoenix”

Aksion/Aventurë/Sci-Fi; 1 orë 53 min

Rolet: James McAvoy, Michael Fassbender,
Jennifer Lawrence, Nicholas Hoult, Sophie

Turner, Tye Sheridan, Alexandra Shipp, Kodi
Smit-McPhee, Evan Peters, and Jessica

Chastain
Regjia: Simon Kinberg

Në ora 20:00 

“MEN IN BLACK;
INTERNATIONAL” 3D, 

Aksion/Komedi/Sci-Fi; 1 orë 55 min

Rolet: Chris Hemsworth, Tessa Thompson,
Kumail Nanjiani, Rebecca Ferguson, Rafe
Spall, Laurent Bourgeois, Larry Bourgeois,

Emma Thompson, Liam Neeson
Regjia: F. Gary Gray

Ne ora 22:00 
”M A“  

Horror/Triller; 1 ore 39 min

Rolet: Octavia Spencer, Juliette Lewis,
Diana Silvers, Luke Evans, McKaley
Miller, Missi Pyle, Corey Fogelmanis,

Gianni Paolo, Dante Brown

Regjia: Tate Taylor

Programi i shfaqjes së filmave 
në Kino ABC

Për informata dhe rezervime të biletave thirrni FALAS: 0800 22
222 dhe boxoffice@kinoabc.info, www.kinoabc.info, fb: Kino ABC.

E hharrojnë bbrenda nnë aavion, ggruaja 
zgjohet ee ttmerruar nnë mmes ttë eerrësirës
Një grua është lënë brenda në avion pasi e zuri gjumi
gjatë fluturimit. Kur ajo është zgjuar brenda avionit
"Air Canada" ka parë vetëm errësirë. Tiffani Adams
ka thënë se e kishte zënë gjumi gjatë fluturimit nga
Quebec në Toronto më 9 qershor. Kur u zgjua,
Adams kishte shumë ftohtë dhe ishte ende e ulur në
ulësen e saj, por avioni ishte parkuar. Ajo u shpreh se
përjetonte makthe gjatë natës që kur incidenti i
ndodhi. "Air Canada" konfirmoi incidentin 
që ndodhi dhe po heton rastin.

Katharine McPhe 
përkëdhelet me të dashurin

në Greqi para dasmës

Justin Bieberi po punon
në këngë të reja

Sean McVay është fejuar me
të dashurën Veronika
Khomyn. Ai i ka propozuar

asaj fejesë dhe ajo i tha "Po".
Veronika është me origjinë nga

Ukraina dhe ka studiuar në
Universitetin George Mason.
Sipas "Page Six", unaza me të cilën
McVay i propozoi të dashurës
kushtoi 100 000 dollarë.

Katharine McPhee dhe David
Foster nuk mund t'i mbanin
duart larg njëri-tjetrit derisa

po e shijonin një pushim në
Mykonos të Greqisë. Çifti, që është
thënë se do të martohen së shpejti,
janë parë më të dashuruar se kurrë
më parë. 35-vjeçarja McPhee është

parë duke e admiruar të dashurin e
saj shumë më të vjetër në moshë
derisa ka treguar format trupore për
çdo lakmi në bikinet ngjyrë ari.
Aktorja amerikane kishte vënë një
varëse ngjyrë ari, vathë në formë
rrethore dhe e kishte vënë një kapele
verore kashte.

Justin Bieberi është parë duke u
përshëndetur me një mik pasi u
largua nga një studio muzikore të

hënën në Los Angeles. Këngëtari 25-
vjeçar, i cili kishte vënë një kapelë në
kokë, mbante në duar edhe një

tabelë, pas përfundimit të punës në
studio. Justini ka ndarë edhe një
fotografi me gruan e tij Hailey në
"Instagram", ku shihen së bashku në
studio. Në këtë fotografi Hailey 
shihet teksa përqafon këngëtarin.

Fejohet Sean McVay

Irina Shayk është në gjendje
shumë të mirë shpirtërore.
Modeluesja 33-vjeçare është

parë e lumtur duke kaluar kohë
me nënën e vet, të hënën në
Nju Jork. Nëse nuk e dini, pak

kohë më parë Irina është ndarë

nga i dashuri i saj Bradley
Cooper. Aktori së fundmi është
parë duke e vizituar modelue-
sen në apartamentin e saj, disa
ditë pas lajmit për ndarjen e
tyre. Ata kanë së bashku një
vajzë.

Irina ee llumtur ppas 
ndarjes nnga BBradley

Prishtinë, 25 qershor - Skuadra
kampione e Andorrës, FC Santa
Coloma, është finalistja e parë e
turneut parakualifikues për

Ligën e Kampionëve që po zhvil-
lohet në stadiumin "Fadil Vokrri"
në Prishtinë. Në ndeshjen gjys-
mëfinale, kampionët e Andorrës

e kanë mundur skuadrën kampi-
one të San Marinos, Tre Penne,
me rezultat të ngushtë 1:0. Golin
e fitores për skuadrën nga

Andorra e realizoi Javier Lopez
në minutën e 76 të takimit.
Finalja zhvillohet të premten në
orën 20:45, në stadiumin "Fadil

Vokrri", kurse skuadra fituese do
të kalojë tutje në rrethin e parë
kualifikues të Ligës së
Kampionëve.

Santa CColoma kkualifikohet nnë ffinale

Veton ZZYMBERI 

PRISHTINË, 225 QERSHOR - Dy
xhudistet që fituan medalje në
Lojërat Evropiane "Minisk
2019", Majlinda Kelmendi dhe
Nora Gjakova, janë rikthyer të
martën në mesditë në Kosovë
së bashku me trajnerin Driton
Kuka. Në orët e vona janë rik-
thyer edhe kryetari i Federatës
së Xhudos së Kosovës, Driton
Kuka, fituesja e medaljes së
tretë (të bronztë), Loriana
Kuka dhe xhudisti Akil
Gjakova. 
Fituesja e medaljes së artë në

"Minks 2019", Majlinda
Kelmendi, në Aeroportin
Ndërkombëtar "Adem Jashari"
ka thënë se është shumë e lum-
tur që është rikthyer në formën
më të mirë dhe se e ka fituar
medaljen e parë në Lojërat
Evropiane. "Jam mjaft e lum-
tur. Është një medalje e cila më
ka munguar. Më gëzon
jashtëzakonisht fakti që jam
bërë e para në këtë garë. Nuk
kam garuar gjatë në kampi-
onat. Ky fakt e rrit vetëbesimin
tim. Jam gati ta vazhdoj karri-
erën aty ku e kam nisur. Kam
qenë jashtë garave për 14
muaj. Ishte një periudhë e

vështirë. Lëndimi është pjesa
më e vështirë e sportistit.
Fatmirësisht, jam rikthyer
shumë mirë, në secilën garë
kam marrë medalje. Kjo po tre-
gon se jam kthyer në formën që
kam qenë", ka thënë Kelmendi. 
Xhudistja tjetër, Nora Gjakova,
që e fitoi medaljen e argjendtë,
ka thënë se synimi i saj ka qenë
ta fitojë medaljen e artë, por

edhe me medaljen e fituar
është e kënaqur. "Gjithmonë
është ndjenjë shumë e mirë
dhe kënaqësi me qenë në podi-
um, e sidomos në një garë të
këtij niveli. Dëshira ime ka
qenë medalja e artë, por jam e
kënaqur që gjithçka ka shkuar
në rregull. Humba sepse bëra
një gabim jo pse kundërshtarja
ishte më e mirë. Synimi im

është 'Tokio 2020'", ka deklaru-
ar Gjakova. 
Shumë i kënaqur me suksesin e
arritur në Bjellorusi është tra-
jneri Driton Kuka. Ai ka thënë
se tri medaljet e fituara janë një
sukses i madh për ekipin e
xhudos së Kosovës, kurse me
këtë rast konfirmoi se Kosova ka
synime të mëdha edhe në
Lojërat Olimpike "Tokyo 2020".
"Ishte performancë e
shkëlqyeshme. Fituam tri
medalje. Majlinda u rikthye
fuqishëm. Fitoi medalje.
Emocion i veçantë për mua
ishte medalja e parë për
mbesën time. Më ka sjellë emo-
cion. Është vajza e vëllait. Ia
kam dëshmuar vëllait që jam
më i mirë se ai si trajner, edhe
pse dikur ai ka qenë trajner imi.
Tri medalje është sukses i
madh. Do të ishte shumë nëse
do t'i kërkonim katër. Është një
pikënisje e fuqishme për cakun
tonë, që janë Lojërat Olimpike
'Tokyo 2020'", ka thënë Kuka.

Tri medalje në Lojërat Evropiane, 
sukses i madh për Kosovën

Majlinda Kelmendi, Nora Gjakova dhe trajneri
Driton Kuka janë rikthyer në Kosovë me medalje
nga Lojërat Evropiane, kurse kanë konfirmuar
se medaljet i synojnë edhe në Lojërat Olimpike
"Tokio 2020". "Është një pikënisje e fuqishme
për cakun tonë, që janë Lojërat Olimpike 'Tokyo
2020'", ka thënë Driton Kuka

Agim Cana nuk ka
dhënë dorëheqje 
GJAKOVË, 225 QERSHOR - KF Vëllaznimi nga
Gjakova ka mohuar zërat se Agim Cana ka
dhënë dorëheqje nga posti i kryetarit të
klubit kuqezi. "Njoftojmë opinionin, se
informata e botuar në portale, kinse 
presidenti i Vëllaznimit, Agim Cana, ka
dhënë dorëheqje, nuk qëndron. Agim Cana
aktualisht është në pushim vjetor, por
vazhdon ta ushtrojë detyrën e presidentit
të klubit së bashku me kryesinë aktuale. Të
përforcuar edhe me anëtarë të ri të kryesisë
do të angazhohen që Vëllaznimin ta rikthe-
jnë në Superligë si në edicionin
2020/2021", thuhet në njoftimin e KF
Vëllaznimi. 
Agim Cana është dënuar nga Federata e
Futbollit e Kosovës me gjashtë muaj
ndalesë të kryerjes së funksionit zyrtar në
klub për të gjitha ndeshjet e organizuara
nga ana e FFK-së.

PRISHTINË, 225 QERSHOR - Klubi i Futbollit
FC Prishtina vlerëson se është çasti i
fundit që deputetët e Kuvendit të
Kosovës t'i thërrasin mendjes dhe ditën
e enjte të reflektojnë pozitivisht për
miratimin e Ligjit për Korporata. Nga
viti 2016 kur është nisur ky debat, është
e habitshme dhe e çuditshme se si
është neglizhuar deri tani. FC Prishtina
kërkon që ky Ligj për Korporata sa më
shpejt të harmonizohet me Ligjin për
Sponsorim që bien ndesh apo kanë
paqartësi ndërmjet vete. Klubi kryeqyte-
tas ka ftuar grupet parlamentare ta gjejnë
konsensusin e duhur dhe mos të bar-
rikadohen mbrapa politikave ditore dhe
mos të provojnë të gjejnë justifikime të
cilat nuk qëndrojnë. Në rast se ndodh
mosmiratimi i këtij harmonizimi të lig-
jeve, e të cilat janë jetike për sportin, kul-
turën dhe rininë, atëherë sportistët, klu-
bet dhe sidomos njerëzit që e mbajnë
sportin, nuk do t'u mbetet tjetër përveç të
iniciojnë protesta masive të punëtorëve
sportivë, sportistëve, familjarëve të
sportistëve, tifozëve dhe të gjithë sport-

dashësve në vend. Gjithnjë sipas Klubit të
Futbollit Prishtina, është koha e fundit që
ligjbërësit ta kuptojnë se miratimi i këtij
harmonizimi do të thotë largim i fëmi-
jëve nga rruga, profesionalizëm dhe
investime të reja në sport.
Të gjithë ata deputetë që janë kundër
duhet të kenë parasysh që në kohët më të
vështira, në paralelizmin nën okupim,
sporti ka qëndruar duke zhvilluar gara në
kushte më të vështira të mundshme e
duke rezistuar e mos lëshuar vendin siç,
ndoshta, nuk ka ndodhur, fatkeqësisht,
me shumë deputetë. Vetëm pas luftës dhe
deri me tani vetëm në futbollin e Kosovës
janë shpenzuar mbi 50 milionë euro duke

mos pasur asnjë lloj interesi për njerëzit
të cilët kanë dhënë shuma të jashtëza-
konshme duke e mbajtur futbollin,
sportin dhe kulturën. "Nuk dua të besoj
s'e ka deputetë që janë kundër sportit.
Besoj se nuk kanë pasur informata të
mjaftueshme. Por, nëse ndodh që ka të
tillë, atëherë ju premtoj se do të gjejmë
rrugë për reagim të ashpër prej 
protestave masive në rrugë e deri në

ndalimin e përcjelljes nëpër ndeshje të
këtyre deputetëve. Pa financim nuk
mund të mbahet sporti. Imagjinojeni
sikur vëllezërit Xhaka apo Shaqiri të 
qëndronin në Kosovë, se a do të arrinin kaq
larg sa kanë arritur nëpërmjet shteteve
perëndimore ku me ligje adekuate është
rregulluar mbajtja e sportit. Shpresoj
shumë që të enjten të harmonizohen këto
ligje jetike e që për model ka shtetin 
gjerman me 30 % nga tatimi në fitim, që të
hapen mundësitë e investimeve të shumta,
sidomos në infrastrukturën sportive, aty ku
është baza apo çerdhja e edukimit 
profesional sportiv", ka thënë Remzi Ejupi,
kryetar i FC Prishtina.

Ejupi: Nëse nuk miratohet Ligji për
Sponsorim do të ketë protesta



RAHOVEC, 225 QERSHOR - Nënkampioni i
Kosovës në Basketboll, Rahoveci, edhe
zyrtarisht ka aplikuar për të garuar në
FIBA Europe Cup. 'Vreshtarët' kishin
aplikuar edhe për Basketball
Champions League, por meqenëse
nuk do të jenë pjesë e kësaj gare, 

tashmë ata kanë paraqitur zyrtarisht
kërkesën për të garuar në FIBA
Europe Cup. Kjo do të ishte pjesëmarrja
e tyre e parë në garat evropiane. Në
edicionin e kaluar Rahoveci ishte
nënkampion i Kosovës, derisa kishte
organizuar edhe Kupën e Kosovës në

basketboll, duke arritur deri në finale,
si dhe inauguroi palestrën, ku
punimet kishin zgjatur më shumë se
një dekadë. Z Mobile Prishtina në 
edicionin e kaluar kishte arritur në
mesin e 16 skuadrave më të mirë të
FIBA Europe Cupës.

Rahoveci aplikon në FIBA Europe Cup

Greca përforcon Gjilanin
Skuadra e Gjilanit ka arritur marrëveshje me 
sulmuesin e krahut nga Tirana, Bedri Greca. 28-vjeçari
i bashkohet Gjilanit nga skuadra e Tiranës, kurse ka
qenë pjesë edhe e Flamurtarit, Kukësit dhe Luftëtarit.
"Greca në skuadrën e Gjilanit bëhet transferimi i
gjashtë në këtë afat kalimtar. Gjithashtu, bordi
drejtues i skuadrës po punon me mjaft intensitet për
të sjellë edhe përforcime të tjera në kampin kuq e
bardhë, ku po synohet të ndërtohet një ekip 
konkurrues për edicionet e radhës në Superligën e
Kosovës në futboll", thuhet në njoftimin e Gjilanit. 

Zeneli operohet me sukses 
Arbër Zeneli ka njoftuar në "Instagram" se është 
operuar me sukses në gju, pas lëndimit të rëndë që e
pësoi në fillim të këtij muaji në një ndeshje me
Përfaqësuesen e Kosovës, dhe u zotua se do të 
rikthehet edhe më i fuqishëm. Anësori i Stade de
Reims u detyrua ta braktisi lojën në fillim të pjesës së
dytë në barazimin e Kosovës 1-1 me Malin e Zi në një
ndeshje kualifikuese për Kampionatin Evropian 2020,
pasi e pësoi një dëmtim të rëndë në gju. 24-vjeçari
është operuar me sukses në lëndimin e gjurit të
djathtë që pritet ta lërë atë jashtë fushës së futbollit
shtatë deri nëntë muaj.

Griezmanni në korrik prezantohet
te Barcelona 
Barcelona duket se e ka mbyllur gjithçka për blerjen e
parë të kësaj merkatoje. Katalanasit do të shpenzojnë
plot 120 milionë euro për të sjellë në "Camp Nou"
Antoine Griezmann. Diçka të tillë e ka raportuar edhe
"Telegraph" që shkruan se gjithçka është e kryer dhe
se transferimi do të finalizohet në ditët e para të 
korrikut. Kështu, duket se merr fund edhe telenovela
"Griezmann", i cili prej kohësh kishte deklaruar
largimin nga Atletico Madridi.

Pogba refuzon Realin 
Mesfushori i Francës, Paul Pogba, preferon rikthimin
në Juventus, para transferimit në Real Madrid gjatë
këtij afati kalimtar të verës. E përditshmja sportive
madrilene "AS" shkruan se Zinedine Zidane do të
mbetet pa e transferuar mesfushorin francez i cili ka
vendosur të largohet nga Manchester Unitedi. 26-
vjeçari ka vendosur të gjejë një ekip të ri pas një
sezoni dëshpërues në "Old Trafford". Por, ai preferon
rikthimin te "Bianconerët" para transferimit te
skuadra nga "Santiago Bernabeu".

Di Biagio largohet nga Italia 
Luigi Di Biagio nuk është më trajner i skuadrës nën 21
vjeç të Italisë. Barazimi 0-0 i Francës me Rumaninë
solli eliminimin e Italisë nga Evropiani i këtij viti,
teksa "Azurret" shpresonin për ta fituar trofeun, duke
parë lojtarët që kishin në skuadër, mjafton të 
përmendim emra si: Chiesa, Barrela, Kean, Zaniolo,
Cutrone, Orsolini, Dimarco apo Tonali. "Duhet t'i
ndajmë rezultatet që kemi arritur në këto vite, nga ajo
që ndodhi në Evropian. Kemi bërë punë të madhe,
kemi rritur shumë lojtarë, jemi përballur me skuadra
të forta dhe kemi përgatitur shumë lojtarë për 
kombëtaren A. Rezultati nuk është pozitiv, por për
mua nuk është një dështim. Unë nuk do të jem më
trajner i përfaqësueses U-21", ka thënë Di Biagio.

SHKURT 

TIRANË, 225 QERSHOR - Trajneri i
Kombëtares Shqiptare, Edi Reja, në
një intervistë të dhënë për të përdit-
shmen italiane "Gazetta Dello
Sport", ka dhënë opinionin e tij
rreth aventurës kuqezi, gjendjes së
ekipit dhe shanseve që ka për t'u
kualifikuar në Evropian. Intervista e
trajnerit nis me një analizë të
shkurtër për dy sfidat e tij të para
zyrtare në krye të stolit kuqezi. Sa i
përket ndeshjes me Islandën, reja
është shprehur: "Skuadra nuk e
meritonte humbjen, pasi kundër-
shtari mundi të bënte vetëm një
gjuajtje në portë, ndërsa ndaj
Moldavisë, rigjetëm krenarinë dhe
besimin te vetja. Tifozët prej kohësh
nuk e kishin parë ekipin të bënte
një lojë të tillë".
Më tej Edi Reja është shprehur se
ofertat ndaj tij në Itali nuk kanë
munguar madje, pas aventurës së
tij tek Atalanta, i është propozuar
stoli i Udineses, Beneventos dhe
Veronës, por dëshira e tij është që ta
mbyllë karrierën në nivel kom-
bëtareje, teksa shtoi se: "Në
momentin kur presidenti Duka më
ka telefonuar e kam pranuar men-
jëherë ofertën". Por sa janë shanset
që kuqezinjtë të kualifikohen në
Evropian? Tekniku 73-vjeçar është
shprehur se pas përfundimit të

kualifikueseve ekzistojnë
mundësitë që bashkëpunimi të
vazhdojë. "Ndaj Turqisë do të luhet
për gjithçka", ka thënë Reja, i cili ka
zbuluar se ka pasur edhe një 
telefonatë me kryeministrin Edi
Rama, me këtë të fundit që është
përpjekur ta bindë që të drejtojë
Shqipërinë.
Për Tiranën, Reja shprehet se është
një qytet i madh, i cili çdo ditë zhvil-

lohet, ndërsa shqiptarët i cilëson si
njerëz që e kanë pasion futbollin
dhe i kujtojnë Napolin. Në fund
Reja ka folur edhe për Berishën, për
të cilin është shprehur se këtë sezon
ka bërë disa gabime që e kanë
penalizuar, por duke qenë se
Strakosha është i dëmtuar dhe do të
qëndrojë jashtë për një kohë të
gjatë jashtë, do të jetë Berisha 
titullar.

Reja: Ndaj Turqisë do të
luhet për gjithçka 

Barty shkruan historinë, e
para në renditjen botërore 
CANBERRA, 225 QERSHOR - Tenistja
australiane Ashleigh Barty ka
shkruar historinë, duke u ngjitur
për herë të parë në karrierë në
krye të renditjes botërore për
femra. Triumfi në Roland Garros
dy javë më parë dhe ai në
Birmingham fundjavën e kaluar, i
kanë dhënë tenistes australiane
kreun e renditjes botërore, me 6
540 pikë. 23-vjeçarja australiane

rikthen vendin e saj në krye të
renditjes botërore pas 43 vjetësh
që nga koha e Evonne Cawley. Bie
nga froni tenistja japoneze Naomi
Osaka, e dyta me 170 pikë më pak.
Te meshkujt nuk ka ndryshime,
teksa në krye qëndron serbi

Novak Djokoviq, me 12 145 pikë, i
shkëputur ndjeshëm nga
ndjekësit (mbi 4 000 pikë ndaj
Nadalit, i dyti). Pesë të parët te
meshkujt nuk kanë ndryshme, me
Federerin në vendin e tretë, që
ndiqet nga Thiem e Zverev.

RENDITJA, "TOP-5" MESHKUJ

1. Novak Djokoviq 12.145 pikë
2. Rafael Nadal 7.945 pikë
3. Roger Federer 6.620 pikë
4. Dominic Thiem 4.595 pikë
5. Alexander Zverev 4.405 pikë

RENDITJA, "TOP-5" FEMRA

1. Ashleigh Barty 6.540 pikë
2. Naomi Osaka 6.377 pikë
3. Karolina Pliskova 5.685 pikë
4. Kiki Bertens 5.425 pikë
5. Angelique Kerber 4.685 pikë

Prishtinë

Shoqëria me përgjegjësi të kufizuar
"EXTRA-LAB", me seli ne  Prishtinë, me
NRB.71310604,  shpall të pavlefshme
Certifikatën e TVSH -se,  nr. 330331885, drej-
tori Shukrije Kaqanolli.

Dijana Selmani shpallë të pavlefshme
Diplomën e SH.M.L.E.J "Hoxh Kadri Prishtina"
të vitit 89/90.

N.SH. "Klinika Dentare Suedeze" shpallë të
pavlefshme certifikatën e biznesit me nr.
70986698.

"Auto Taxi" Vehbi Alija shpallë të pavlef-
shme certifikatën e regjistrimit të biznesit me
nr. 70248432 dhe nr. fis. 600321114.

Atdhe Gajtani shpallë të pavlefshme
Diplomën e Shkollës së Mesme  "Gjin Gazulli",
në Prishtinë.

Liridona Haxhijaj shpall të pavlefshme
diplomën e shkollës së mesme gjimnazi
"Hamëz Jashari" Skenderaj.

Shpëtim Ahmetaj shpall të pavlefshme
dëftesat dhe diplomën e shkollës "Loyola
Gimnasium" në Prizren.

Fisnik Elshani shpall të pavlefshme dëfte-
sat e shkollës fillore "2 Dëshmorët" - Piranë.

"DPT Loni-Gas", shpallë të pavlefshme cer-
tifikatën e regjistrimit te biznesit ne
numër:70550253 dhe numër fiskal:
600045464.

Leart Muja shpall te pavlefshme diplomën
shmlt "11 Marsi" Prizren.

Ali Ajgeraj shpall te pavlefshme dëftesat e
kl l - Vlll shf "Fadil Hisari" Prizren.

Rashid Imrihor shpall te pavlefshme dëfte-
sat e kl l - Vl shf "Matilo Goreci" Prizren.

Valdet Xhakolaj shpall te pavlefshme dëfte-
sat e kl l - lX shf "Pjeter Budi" Lubizhd Has.

Bashkim Karaqeva shpall te pavlefshme
dëftesat dhe diplomën shmlt "11 Marsi"
Prizren.

Sabahate Ukaj shpall te pavlefshme dëfte-
sat e kl l - Vlll shf "Bajram Curri" Romajë.

Sami Fetahi shpall te pavlefshme dëftesat
e kl Vl - lX shf "Hysni Temaj" Kushnin.

Mendim Kryeziu shpall te pavlefshme
dëftesat e kl Vl - lX shf "Ibrahim Fehmiu"
Arbanë.

Urgjentisht kërkoj një banesë me qera ne
Prishtine. Banesa duhet të ketë 1 ose 2 dhoma
gjumi e mobiluar ose bënë edhe e pa mobiluar.
Çmimi prej: 200-250 €. Tel: 045-660-188

Lëshoj lokalin më qira. Lokali është i pasitur
më të gjitha kushtet përcjellëse. Lokali gjendet
në lagjen e Boshnjakëve në Mitrovicë. Për informa-
ta më të hollësishme mund të na kontaktoni në
këtë numër të telefonit: 049-392-275

Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet 
elementare, dy dhoma, kuzhinë e veçanet
me pamje nga parku me çmim sipas 
marrëveshjes tel: 045-891-338 ose 
049-616-139

Shitet  banesa në Lakërishte përballë
Procredit Bankës, hyrja e parë kati i 9 bane-
sa ka 50m2 me dokumentacion të rregullt,
çmimi52 000€. Për info 044/672-439. 

Lëshohet me qira banesa në lakërishte
afër Procredit bankës është e mobiluar
50m2 për një çift çmimi është 220€. Për
irno 044/672-439.

Lëshoj banesën me qira në lagjen Bregu
i Diellit te Furra "Qerimi2", i ka dy dhoma të
fjetjes, sallon me kuzhinë, shpajz dhe dy
ballkona. Për info 044/332-640.

Lëshoj banesën me qira në lagjen Bregu
i Diellit te Furra Qerimi2, i ka dy dhoma të
fjetjes , sallon me kuzhinë, shpajz dhe dy
ballkona. Për info 044/332-640.

Lëshoj banesën me qira e cila gjendet
prapa AAK-së me kushte të volitshme dhe
po ashtu me çmim të volitshëm. Për infor-
mata më të hollësishme na kontaktoni në
numrin e tel: viber +37744162783 dhe
049/900-994.

Lëshoj banesën me qira ne lagjen Bregu
i Diellit 2 te banesat e bardha, afër Shkollës
Iliria banesa është dy dhomshe e mobiluar
komplet, për info lajmërohuni në tel:
044/262-940 dhe 049/ 737-867.

Lëshoj banesën me qira, e cila gjendet
prapa AAK-së, me kushte të volitshme dhe
po ashtu me çmim të volitshëm. Për infor-
mata më të hollësishme na kontaktoni në
numrin e telefonit: 044-162-783.

Lëshohet banesa me qira ne qendër të
Prishtinës afër Sheshit Zahir Pajaziti, bane-
sa është dy dhomshe e mobiluar, lëshohet
me qira prej 1 qershori deri me 1 gusht (dy
muaj), çmimi sipas marrëveshjes. Për 
informata në tel. 044/171-328.

Lëshoj banesën e re me qera në qendër
prapa teatrit Kombëtar, me sipërfaqe prej:
60 m2. Banesa ka një dhomë gjumi, sallon
dhe kuzhinë. Ka të gjitha pajisjet. Çmimi:
300 €uro. Banesa lëshohet për afate të
gjata dhe të shkurtra. Informata në tel:
049\44-888-801 (viber)

Lëshoj banesë me qira, penthouse.
Banesa gjendet te Rrethi i Veternikut në
Prishtinë. Banesa ka 150 m2, dhe ka 3
dhoma, dy banjo, 2 garazha si dhe shpajz.
Për info mund të na kontaktoni në këtë
nume të tel: 049-440-466.

>> SHPALLJE TË VOGLA <<
Duke u bazuar në Ligjin Nr. 03/L-214 për
Vlerësimin e Ndikimit në Mjedis, Neni 20, pika 2
dhe 4, kompania  "Ergini Company" Sh.p.k.
Muçivërc, Kamenicë në bashkëpunim me
Ministrinë e Mjedisit dhe Planifikimit Hapësinor,
organizojnë:  

DEBAT PUBLIK

Për Raportin e Vlerësimit të  Ndikimit në Mjedis
për seperimin e reres dhe zhavorit në Muçivërc,
Kamenicë.
Njoftohet  publiku i interesuar se më datën
19.07.2019 në ora 11:00 në restorantin  "Oda"në
Hodonovc kommuna e Kamenicës,  do të organizo-
het  debat  publik nga kompania kompania  "Ergini
Company" Sh.p.k. Muçivërc, Kamenicë, në
bashkëpunim me Ministrinë e Mjedisit dhe
Planifikimit Hapësinor.
Debati publik do të organizohet për Raportin e
Vlerësimit të  Ndikimit në Mjedis  për  seperimin e
reres dhe zhavorit në Muçivërc, Kamenicë.
Pjesëmarrja e juaj na ndihmon ne implementimin e
projektit.

Ramadan Hasani shpall të pavlefshme
certifikatën e biznesit me NRB:
80558325 me emër të biznesit DTP
"Endriti" me seli në Likovc.

